
Forcat tona të Armatosura, dislokuan një kompani të Policisë Ushtarake, të cilët do të japin 
kontributin e tyre për ruajtjen dhe sigurinë e kampit “Bechtel” në afërsi të Ferizajt

Hapet viti Akademik 2021-2022 për programet 
e studimeve të ciklit Bachelor dhe të Kursit të 

Përgatitjes së Oficerit të Ri në AFA. Në datën 18 
tetor, në Akademinë e Forcave të Armatosura filloi 
viti i ri Akademik 2021-2022 për studentët e ciklit 
Bachelor dhe të Kursit të Përgatitjes të Oficerit të Ri.
Me këtë rast u bë ceremonia e çeljes, ku u zhvillua 
në ambientet e Qendrës së Arsimimit Profesional të 
Ushtarit (QAPU) Bunavi, Vlorë...

Peleshi: FA-të angazhohen për sigurinë e kampit 
ku janë strehuar refugjatët afganë në Kosovë

Ministeriali i Mbrojtjes në Bruksel

Peleshi: “Defender 2021”, histori suksesi      

Shqipëria ka nisur punën për të pritur sërish 
një nga stërvitjet më të mëdha “Defender 

2023”. Për këtë u organizua edhe konferenca 
koordinuese, ku morën pjesë ministri i Mbro-

-
shëm të FA-së, gjeneralmajor Bajram Begaj, 
ambasadorja e SHBA-së në Tiranë Yuri Kim si 

dhe përfaqësues të lartë ushtarakë të SHBA-së 
-

istri Peleshi e cilësoi një histori suksesi stërvitjen 
“Defender 2021”, e cila u zhvillua disa muaj më 
parë. “Kjo stërvitje shkon përtej gjithë dimen-

dhe gatishmërinë e të gjithë...

Shqipëria, gati të shërbejë sërish si vend pritës i stërvitjes më të madhe “Defender 23”

Akademia e Forcave të Armatosura (AFA) 
po organizon Kursin e Lartë për Studimet e 

Sigurisë dhe Mbrojtjes (SCSDS) 2021, ku marrin 
pjesë dhe shumë vende të tjera. Qëllimi i SCSDS 
është të edukojë oficerë ushtarakë (OF5) dhe 
zyrtarë civilë nga Shqipëria, NATO dhe vendet 
partnere në nivelin strategjik. Kursi u përpilua 
nga studentë nga Shqipëria, Gjermania, Greqia, 
Bullgaria, Kosova, Italia dhe Gjeorgjia...

Shqipëria organizon Kursin e 
Lartë për Studimet e Sigurisë 
dhe Mbrojtjes

Pjesëmarrës nga Kosova dhe vende të NATO-s

Akademia e Forcave të Armatosura
Gjeneral brigade Albert Mullai: Dimension 
i ri dhe vlerë e shtuar në “jetën e re” të 
studentëve nën uniformën ushtarake

Nga axhenda e Sekretarit te Përgjithshëm të NATO-s

Në ditën e dytë të takimit 
të ministrave të vendeve 
të Aleancës në Bruk-
sel, udhëheqësit politikë 

diskutuan edhe për bashkëpunimin 
NATO - BE. Në kuadër të këtij bash-
këpunimi, Shqipëria ka kontribuuar 
për tre vite në misionin e NATO-s në 
detin Egje, por për t’u nënvizuar janë 
edhe prezenca e Forcave të Armato-
sura shqiptare në Mali dhe në Bosnje 
dhe Hercegovinë.

Në këtë sesion, ministri Peleshi u 
ndal edhe në rolin në rritje të Rusisë 
dhe Kinës në këtë rajon. “Këto dy 
vende po avancojnë objektivat e tyre 
strategjikë në rajonin tonë, nëpërmjet 
lidhjeve të tilla historike, kulturore, 
ekonomike, apo nëpërmjet influencës 
së tyre në vende apo pjesë të rajonit”, 
-u shpreh ai.

Ministri Peleshi përpara ho-
mologëve të tij nuk la pa përmendur 
edhe ngjarjet e javëve të fundit në 
Kosovë, për të cilat ai kërkoi vë-
mendje më të madhe nga Aleanca. 
“Ngjarjet e fundit të ndodhura në 
veri të Kosovës nuk janë dhe nuk 
duhet të trajtohen si të izoluara. 
Ne jemi dëshmitarë të një modeli 
shqetësues që na prezantohet nga 
pala serbe, e cila vijon të pajiset 

Peleshi, homologëve të NATO-s: Kosova nuk është as çerek 
shteti, as gjysmë shteti, por shtet në kuptimin e plotë të fjalës 

Vëmendje më të madhe ndaj Kosovës, e cila është në të drejtën e saj

me sisteme moderne armatimi nga 
Rusia dhe Kina, stërviten bashkërisht 
dhe, siç ishim dëshmitarë së fundmi, 
dërgoi trupa ushtarake në kufirin me 
Kosovën, të cilët u “bekuan” edhe 
nga ambasadori rus në Beograd. Në 
këndvështrimin tonë ky është një 
mesazh shumë shqetësues, të cilit 
Aleanca duhet t’i kushtojë rëndësinë 
e duhur.

shteti, as gjysmë shteti, por shtet në 
kuptimin e plotë të fjalës.” - theksoi 
ministri Peleshi.

Gjatë punimeve të këtij Minis-
teriali, z. Peleshi u takua edhe me 
ministrat e Mbrojtjes së vendeve 
kontribuuese në misionin e NATO-
s në Letoni. Ministrat diskutuan 
kontributet aktuale dhe ato të pl-
anifikuara, si dhe çdo çështje që 

Shqipëria, të gjithë ne në NATO, 
apo në BE, duhet të jemi të ku-
jdesshëm që në rastin më të mirë t’i 
“kalibrojmë” qasjet dhe deklaratat që 
të mos mbeten të paqarta kur ushtria 
serbe i afrohet kufirit të Kosovës, 
e cila është në të drejtën e saj dhe 
i duhen njohur përpjekjet për të 
siguruar rend dhe siguri për të gjithë 
qytetarët. Kosova nuk është as çerek 

ka të bëjë me mbarëvajtjen e këtij 
angazhimi.

Shqipëria është një ndër vendet 
që kontribuon në Grup-Batalionin 
e NATO-s në Letoni, i cili ka në 
përbërje ushtarakë nga vende të tilla 
si: Kanadaja, Çekia, Italia, Mal i Zi, 
Polonia, Sllovakia, Sllovenia, Spanja. 
Deri më tani vendi ynë ka kontribuar 
në këtë mision me 1392 trupa në total.

Ministri Peleshi përpara homologëve të tij nuk 
la pa përmendur edhe ngjarjet e javëve të 

fundit në Kosovë, për të cilat ai kërkoi vëmend-
je më të madhe nga Aleanca. Ngjarjet e fundit 
të ndodhura në veri të Kosovës nuk janë dhe 

nuk duhet të trajtohen si të izoluara. 

Mbrojtja e vendeve të 
NATO-s dhe lufta 
kundër terrorizmit 
në Afganistan dhe 

Irak ishin temat kryesore të ditës 
së pare të takimit të ministrave të 
Mbrojtjes të vendeve të Aleancës që 
po zhvillohet në Bruksel, ku mori 
pjesë edhe ministri i Mbrojtjes i 
Republikës së Shqipërisë, Niko 
Peleshi.

Ministrat diskutuan mbi forci-
min dhe modernizimin e Strukturës 
së Forcave të NATO-s, me qëllim 
përgatitjen e vendimeve që ud-
hëheqësit e NATO-s do të marrin 
në Samitin e Madridit më 29-30 
qershor 2022.

Min i s t r i  Pe l e sh i  nënv izo i 
rëndësinë e kontrollit politik mbi 
gjithë Procesin e Implementimit 
të Parandalimit ndaj rreziqeve 
dhe Mbrojtjes së zonës euroat-
lantike dhe në veçanti, rritjen e 
ndërgjegjësimit të Aleancës për sa i 
përket Drejtimit Strategjik të Jugut, 
me fokus në Ballkanin Perëndimor.

Më tej, zoti Peleshi ripërsëriti 
vendosmërinë e vendit tone për 
zbatimin e zotimeve të marra në 
Samitin e Uellsit në vitin 2014, që 
konsistojnë në arritjen e nivelit 2% 
të buxhetit të mbrojtjes dhe 20% të 
këtij buxheti në investime, deri në 
vitin 2024.

Sa i përket Afganistanit, min-
istrat diskutuan se si mund të 
shfrytëzohen arritjet e Aleancës në 
këtë vend, si dhe hapat që duhet 
të ndiqen që vendi të mos bëhet 
përsëri një strehë e sigurt për grupet 
terroriste.

Në fjalën e tij, z. Peleshi vlerë-

Ministrat firmosën 
“Letrën e Qëllimit”, 

nëpërmjet së cilës ven-
det anëtare zotohen të 
bashkëpunojnë mbi 
zhvillimin e menax-
himin e zbulimit të 

agjentëve kimikë, bi-
ologjikë e radiologjikë, 

si dhe identifikimin 
e kapaciteteve, por 

njëkohësisht edhe për 
sigurimin e pajisjeve 
mbrojtëse kimike, bi-
ologjike, radiologjike 

dhe bërthamore.

soi kontributin e vendit tonë në këtë 
mision të NATO-s në Afganistan 
duke theksuar se edhe pse vend i 
vogël, Shqipëria ka dhënë kontrib-
ute të mëdha atje, çka është vlerë-
suar në vazhdimësi nga udhëheqja 
politiko-ushtarake e Aleancës.

Ministri Peleshi përmendi edhe 
kontributin aktual që Shqipëria 
po jep për të ndihmuar refugjatët 
afganë. “Aktualisht vendi ynë ka 
pranuar rreth 2000 qytetarë afganë 
dhe zotimi i qeverisë shqiptare 
është të mirëpresë rreth 4000 të 
tillë. Për më tepër, vetëm pak 
javë më parë, Forcat tona të Ar-
matosura, dislokuan një kompani 
të Policisë Ushtarake, të cilët do 

Peleshi: FA-të angazhohen për sigurinë e kampit 
ku janë strehuar refugjatët afganë në Kosovë

Ministeriali i Mbrojtjes në Bruksel

të japin kontributin e tyre për 
ruajtjen dhe sigurinë e kampit 
“Bechtel” në afërsi të Ferizajt, 
ku janë akomoduar refugjatët af-
ganë të strehuar në Kosovë.” - u 
shpreh ai.

Në përfundim të këtij takimi, 
ministrat firmosën “Letrën e Qël-
limit”, nëpërmjet së cilës vendet 
anëtare zotohen të bashkëpunojnë 
mbi zhvillimin e menaxhimin 
e zbulimit të agjentëve kimikë, 
biologjikë e radiologjikë, si dhe 
identifikimin e kapaciteteve, 
por njëkohësisht edhe për sig-
urimin e pajisjeve mbrojtëse 
kimike, biologjike, radiologjike 
dhe bërthamore.

Forcat tona të Armatosura, dislokuan një kompani të Policisë Ushtarake, të cilët do të 
japin kontributin e tyre për ruajtjen dhe sigurinë e kampit “Bechtel” në afërsi të Ferizajt

“Është një privilegj për ne që të presim konferencën e parë të 
planifikimit për stërvitjen “Defender Europe 23” dhe sigurisht një 
mesazh i qartë për rëndësinë dhe rolin e Shqipërisë dhe Evropës 

Juglindore  jo vetëm për Shtetet e Bashkuara të Amerikës por 
edhe për Aleancën” - tha gjeneralmajor Begaj.

Shqipëria, gati të shërbejë sërish si vend 
pritës i stërvitjes më të madhe “Defender 23”

Peleshi: “Defender 2021”, histori suksesi       

Shqipëria ka nisur punën për 
të pritur sërish një nga stër-
vitjet më të mëdha “Defender 
2023”. Për këtë u organizua 

edhe konferenca koordinuese, ku 
morën pjesë ministri i Mbrojtjes Niko 
Peleshi, shefi i Shtabit të Përgjithshëm 
të FA-së, gjeneralmajor Bajram Begaj, 
ambasadorja e SHBA-së në Tiranë 
Yuri Kim si dhe përfaqësues të lartë 
ushtarakë të SHBA-së dhe Shqipërisë.

Në fjalën e tij, me këtë rast ministri 
Peleshi e cilësoi një histori suksesi 
stërvitjen “Defender 2021”, e cila u 
zhvillua disa muaj më parë.

“Kjo stërvitje shkon përtej gjithë 
dimensionit ushtarak”, ministri kon-
firmoi përfshirjen dhe gatishmërinë e 
të gjithë qeverisë për të ndihmuar dhe 
lehtësuar të gjitha kërkesat specifike 
dhe të përgjithshme për ekzekutimin e 
saj të shpejtë. Stërvitje të tilla me shi-
kueshmëri të lartë tregojnë rëndësinë 
strategjike të Politikës së Zgjeruar të 
Parandalimit të SHBA-së për NATO-
n, aleatët dhe partnerët e saj euro-
pianë si  dhe rithekson angazhimin e 
fortë që Aleanca, dhe në veçanti Shtetet 
e Bashkuara, i kushtojnë rajonit tonë. 
“Defender Europe”.  “Për ne, mbetet 
një mjet i fuqishëm i komunikimit strat-
egjik i paqes, sigurisë, stabilitetit dhe 
garancisë për qytetarët tanë, vendet e 
rajonit dhe mbarë Evropën”, - u shpreh 
ministri i Mbrojtjes.

Teksa siguroi mbështetjen dhe 
ndihmën maksimale të Ministrisë së 
Mbrojtjes dhe FA-së për stërvitjen 
e radhës “Defender 23”, ministri 
Peleshi tha se Shqipëria konfirmoi 
gatishmërinë të shërbejë sërish si 
vend pritës për serinë e Defender. 
Ndërsa në fjalën e tij, shefi i Shtabit 
të Përgjithshëm të FA-së, gjeneralma-
jor Bajram Begaj u shpreh i sigurt se 
“‘Defender Europe -23’ përmes aktiv-
iteteve dhe demonstrimit të aftësive të 
saj do t’u japë kundërshtarëve një me-
sazh të qartë dhe të fortë parandalimi 

Gjeneralmajor Begaj: Është një privilegj për ne që të presim konferencën 
e parë të planifikimit për stërvitjen “Defender Europe 23 

dhe mbrojtjeje”. “Është një privilegj 
për ne që të presim konferencën e parë 
të planifikimit për stërvitjen “Defender 
Europe 23” dhe sigurisht një mesazh i 
qartë për rëndësinë dhe rolin e Shqipërisë 
dhe Evropës Juglindore  jo vetëm për 
Shtetet e Bashkuara të Amerikës por 
edhe për Aleancën. Jam i sigurt se 

përmes aktiviteteve dhe demonstrimit të 
aftësive të saj do t’ju japë kundërshtarëve 
një mesazh të qartë dhe të fortë paran-
dalimi dhe sigurie. Shqipëria  është e 
prirur dhe ambicioze të presë një pjesë 
të stërvitjes “defender Europe 23” në 
territorin tonë”, u shpreh ndër të tjera 
gjeneralmajor Begaj.

Stërvitje të tilla me 
shikueshmëri të lartë 
tregojnë rëndësinë 

strategjike të Politikës 
së Zgjeruar të Paran-

dalimit të SHBA-së për 
NATO-n, aleatët dhe 
partnerët e saj euro-

pianë si  dhe rithekson 
angazhimin e fortë që 

Aleanca, dhe në veçanti 
Shtetet e Bashkuara, i 
kushtojnë rajonit tonë.

Akademia e Forcave të Armatosura (AFA) po organizon Kursin e 
Lartë për Studimet e Sigurisë dhe Mbrojtjes (SCSDS) 2021, ku marrin 
pjesë dhe shumë vende të tjera.

Qëllimi i SCSDS është të edukojë oficerë ushtarakë (OF5) dhe zyrtarë 
civilë nga Shqipëria, NATO dhe vendet partnere në nivelin strategjik.

Kursi u përpilua nga studentë nga Shqipëria, Gjermania, Greqia, 
Bullgaria, Kosova, Italia dhe Gjeorgjia.

Në këtë aderim, AFA ftoi si lektor dhe anëtarë të fakultetit të Kolegjit 
të Mbrojtjes Baltike për mësimdhënie, Dr. Sandis Šraders dhe COL (R) 
Dr. Clirim Toci dhanë leksione në SCSDS për disa çështje që sfidojnë 
mjedisin e sigurisë si: Rusia, roli i NATO-s, interesat kombëtare dhe 
dinamika e fuqisë kombëtare, zhvillimi i luftës në Evropë dhe NATO 
dhe sfidat ushtarake që mund të paraqiten nga NATO.

Ky projekt ishte hapi i parë në rritjen e bashkëpunimit të mirë, të 
rënë dakord gjatë vizitës së ministrit shqiptar të Mbrojtjes Niko Peleshi, 
në qershor 2021 në Kolegjin Balltik të Mbrojtjes.

 

shqipëria organizon Kursin e Lartë për studimet e sigurisë dhe Mbrojtjes
UShtaRaKë e zyRtaRë nGa KoSova dhe vende të nato-S PjeSë të tij

Hapet v i t i  Akademik 
2021-2022 për  pro -
gramet e studimeve të 
ciklit Bachelor dhe të 

Kursit të Përgatitjes së Oficerit të 
Ri në AFA. Në datën 18 tetor, në 
Akademinë e Forcave të Armatosura 
filloi viti i ri Akademik 2021-2022 
për studentët e ciklit Bachelor dhe të 
Kursit të Përgatitjes të Oficerit të Ri.

Me këtë rast u bë ceremonia e 
çeljes, ku u zhvillua në ambientet 
e Qendrës së Arsimimit Profesional 
të Ushtarit (QAPU) Bunavi, Vlorë. 

Studentët u përshëndetën nga Ko-
mandanti i Akademisë së Forcave të 
Armatosura, gjeneral brigade Albert 
Mullai. Në fjalën e tij përshëndetëse 
Komandanti u shpreh:

“Ky vit është një vit i veçantë në 
disa pikëpamje, më lejoni t’ju them 
se është një vit i vështirë jo vetëm 
se, Ju po kaloni nga jeta civile në 
një jetë të re, atë nën uniformë por 
në disa dimensione. Normalisht jeta 
juaj tashmë ka ndryshuar, ka marrë 
një dimension të ri. Ju po i shtoni 
vetes vlera të tjera si në kuptimin 
intelektual, atë moral, në atë të 

Gjeneral brigade Albert Mullai: Dimension i ri dhe vlerë e 
shtuar në “jetën e re” të studentëve nën uniformën ushtarake

Akademia e Forcave të Armatosura

përgatitjes fizike e në tërësinë e 
formimit tuaj, për t’u përgatitur për 
jetën si oficerët e ardhshëm por edhe 
për jetën tuaj familjare. Natyrisht 

trisë tonë e cila kërkon përgatitje 
in te lek tua le,  përga t i t je  f iz ike, 
përgati t je gjuhësore, përgati t je 
psikologjike si dhe natyrisht edhe 

kjo që ju po bëni është një kalim 
cilësor në të mirë të tërë të ardhmes 
tuaj, por edhe për zhvillimin e gjithë 
vendit tonë. Ju jeni e ardhmja e ush-

intelektuale. Ju do të shërbeni në 
të gjitha strukturat e Forcave tona 
të Armatosura, brenda dhe jashtë 
vendit, e kjo është një përgjegjësi 
e madhe, përgjegjësi për të cilën 
ju jeni të ndërgjegjshëm e për të 
cilën instruktorët e mësuesit tuaj 
janë të angazhuar bashkë me ju për 
ta arritur me sukses. 

Aktualisht në Akademinë e For-
cave të Armatosura do të vijojnë 
studimet në programin Bachelor 
58 studentë në vitin e parë, ndër 
të cilët 14 janë femra, ndërkohë 
në kursin e Përgatitjes e Oficerit 
të Ri (KPO) do të studiojnë 58 
studentë, djem e vajza nga e gjithë 
Shqipëria. Për herë të parë sivjet 
janë çelur edhe dy degë të reja për 
Navigim dhe Komandim Detar si 
dhe për IT në Fushën e Mbrojtjes, 
që së bashku me degën e Shkencave 
Ushtarake përbëjnë tërë spektrin e 
përgatitjes së kuadrove të ardhshëm 
të FA-së.

Vijon vaksinimi masiv në pikat e përqëndruara të vaksinimit, në 
qendrat shëndetësore, poliklinika si dhe nëpërmjet njësive të 

lëvizshme në komunitet në kuadër të aksionit kombëtar ” Derë më derë”. 
Infermierët e FA janë angazhuar në vaksinimin masiv të popullsisë nga 
COVID - 19. Edhe ministri i Mbrojtjes, Niko Peleshi herë pas here në 
faqen e tij zyrtare në “Face book” ka publikuar personazhe të njohur qe 
mbështesin vaksinimin. “Kam qenë menjëherë i sigurt se vaksina është 
mënyra më e mirë për t’u mbrojtur. E kam bërë vaksinën edhe për të 
mbrojtur fëmijët e mi, prindërit e mi dhe të gjithë shoqërinë tonë”- ka 
rrëfyer futbollisti i njohur Lorik Cana.

Dëshmia e Jonida Shehut, pas humbjes tragjike të nënës, një këmbanë 
për të gjithë! Vaksinimi është i hapur dhe të gjithë qytetarët mbi 18-vjeç 
mund të paraqiten me kartën e identitetit në qendrën e tyre shëndetësore, 
në poliklinika ose në qendrën më të afërt të vaksinimit, çdo ditë, nga 
08:00-20:00, për të kryer vaksinën anti-COVID.

VAKSINIMI ANTI-COVID
Jeta jote vlen: Vaksinohu tani!

Ushtarakët e KM, kontakti dhe 
mbështetja e parë e afganëve në Shqipëri

Mikpritja  e Forcave të Armatosura 
ndaj refugjatëve afganë vazhdon të jetë 
prioriteti më i rëndësishëm i aktivitetit të 
tyre. Këtë javë  në aeroportin e Rinasit  
mbërritën të tjerë refugjatë afganë në Shq-
ipëri. Ata u pritën në qendrën e pritjes, e 
cila shërben edhe si pikë transiti për ta.

Komanda e Mbështetjes me efektivin 
e Batalionit të Mbështetjes Rajonale 
(BMR) ka qenë e angazhuar që në mo-
mentet e para të operacionit të koduar 
“Mikpritja” të pritjes së refugjatëve 
nga Afganistani në qendrën e ngritur në 
Garnizonin e Rinasit.

Më konkretisht Komanda Mbështetëse 
ka dhënë  një kontribut të veçantë në kriji-
min e kushteve për qëndrimin dhe pritjen 
e refugjatëve afganë.

Efektivët e Batalionit të Mbështetjes 
Rajonale kanë marrë të gjitha masat e 
nevojshme dhe kanë punuar për kampin-
gun nëpërmjet ngritjes së çadrave të pa-
jisura me gjenerator, kondicioner, kulla 
ndriçimi, tavolina, karrige e pajisje të 
tjera të nevojshme.

Ndërkohë Batalioni i Furnizimit 
Komandës Mbështetëse ka siguruar nyjat 
sanitare (tualete, dushe) dhe kujdeset për 
funksionimin e mirëmbajtjen e tyre.

Efektivët e BMR-së vijojnë kon-
tributin e tyre në pritjen e refugjatëve 
afganë, të cilët kanë hyrë për herë të 
parë në Shqipëri, më datë 27.08.2021, 
me krijimin e kampingut duke u bërë 
kështu kontakti dhe mbështetja e parë e 
afganëve në Shqipëri.

Ky operacion zhvillohet në bashkë-
punim me Policinë Ushtarake.

Në Forc ën  A j r o r e  u 
zhvillua ceremonia e 
çert i f ikimit  të efek-
tivëve ndërlidhës për 

s i s t emin  e  rad io -komun ik imi t 
Tokë-Ajër-Tokë. Të pranishëm në 
aktivitet ishin zëvendëskomandanti 
i Forcës Ajrore kolonel Ylli Pulaj, 
ekspertët trajnues, shefat dhe per-
sonel të strukturave të ndërlidhjes 
në Forcën Ajrore.

Kolonel Ylli Pulaj përshëndeti 
pjesëmarrësit për realizimin me 
sukses të këtij trajnimi tepër të 
rëndësishëm për Forcën Ajrore dhe 
Forcat e Armatosura si dhe vlerësoi 
rëndësinë e madhe që karoli dhe 
përformanca e personelit, të cilët 
do të punojnë për implementimin e 
projektit Tokë-Ajër-Tokë (GAG), 
i cili rrit së tepërmi aftësinë e 
radio-komunikimit Tokë-Ajër-Tokë 
brenda Forcave të Armatosura dhe 
ndërveprueshmërinë me operacio-
net me vendet anëtare të NATO-
s, dhe veçanërisht në kuadër të 
operacioneve të përbashkëta të 
emergjencave civile brenda ter-
ritorit të RSH.

Shefi i ndërlidhjes i Forcës 
Ajrore, kolonel Gjergji Vasili, 
cilësoi të suksesshëm procesin e 
trajnimit duke evidentuar punën 
e mire të bërë nga të trajnuarit, 
ushtarakët ndërlidhës të Forcës 
Ajrore Shqiptare dhe trajnuesit e 
huaj, ekspertë inxhinierë anglezë. 
Ai theksoi se, ky tranim 4-javor si 
pjesë e projektit do shërbejë për 
konfigurimin, operimin dhe për-
dorimin e sistemit, si dhe trajnimi 
do vijojë përsëri me procesin e 
kombinuar “trajnim-instalim” për 
6 javë të stafit teknik për instalimin 
e sistemit, pajisjeve të sistemit të 
radio-komunikimit Tokë-Ajër-Tokë 
në terren sipas projektit, deri në 
vendosjen në operacionalitet pune 
të këtij sistemi. Në fund të aktiv-
itetit u shpërndanë çertifikatat për 
secilin ushtarak ndërlidhës.

Përfundon trajnimi 4-javor për sistemin 
e radio-komunikimit Tokë-Ajër-Tokë     

Çertifikohen efektivët ndërlidhës të Forcës Ajrore

Atasheu ushtarak francez, rezident në vendin tonë, 
kolonel Nicolas Coussiere u prit në një takim nga 
zëvendëskomandanti i Forcës Ajrore kolonel Ylli 

Pulaj në Komandën e Forcës Ajrore. 
Në këtë takim, zëvendëskomandanti i Forcës Ajrore i uroi 

mirëseardhjen atasheut ushtarak francez si dhe e njohu atë me 
zhvillimet e deritanishme të Forcës Ajrore duke theksuar edhe 
bashkëpunimin ushtarak me ushtrinë franceze në interes të pro-
jekteve të modernizimit në vite, si dhe trajnimin e pilotëve për 
helikopterin Cougar por edhe të teknikëve të Forcës Ajrore.

Atasheu ushtarak francez falënderoi për pritjen dhe 
shprehu gatishmërinë e vijimit të këtij bashkëpunimi në të 
ardhmen duke identifikuar nevojat dhe planifikuar fushat e 
bashkëpunimit.

Kolonel Pulaj, njohu gjithashtu kolonel Coussiere me 
ecurinë e projekteve të modernizimit të Forcës Ajrore duke 
përfshirë projektin e transformimit të Bazës Ajrore të Kuçovës 
në një bazë taktike të NATO-s.

Takimi u mbyll në një frymë mirëkuptimi për vijimin e 
bashkëpunimit në fusha specifike me interes të përbashkët.

Atasheu ushtarak francez kolonel Nicolas 
Coussiere viziton Forcën Ajrore

Kolonel Pulaj: 
Prioritet transformimi 

i Bazës Ajrore të 
Kuçovës në një bazë 
taktike të NATO-s

Kolonel  Pulaj: Bashkëpunimi ushtarak me ushtrinë 
gjermane një rëndësi e veçantë për trajnimin 

e burimeve njerëzore dhe teknikës ajrore

Atasheu ushtarak gjerman, nënkolonel Dirk Weber viziton Forcat Ajrore

Atasheu ushtarak gjer-
man, nënkolonel Dirk 
Weber është pritur në 
takim nga zëvendës-

komandanti i Forcës Ajrore kolonel 
Ylli Pulaj dhe shefi i Shtabit të 
Forcës Ajrore kolonel Arben Ceno-
lli, në Garnizonin Rinas.

Zëvendëskomandanti i Forcës 
Ajrore shprehu kënaqësinë për këtë 
vizitë si dhe vlerësoi bashkëpunimin 
ushtarak me ushtrinë gjermane në 
vite, duke iu referuar mjeteve dhe 
teknikës ajrore kryesisht për he-
likopterët BO 105, si dhe trajnimeve 
të burimeve njerëzore si pilotë, 
teknikë mirëmbajtjeje etj.

Atasheu ushtarak gjerman falën-
deroi për pritjen si dhe theksoi 
se, bashkëpunimet midis ushtrisë 
gjermane dhe shqiptare janë të 
mirëpritura duke eksploruar fushat 
e mbështetjes e bashkëpunimit edhe 
në kuadër të NATO-s.

Në fund, kolonel Pulaj dhe 
nënkolonel Weber vlerësuan taki-
min, në të cilin shkëmbyen infor-
macione të vlefshme për vijimin 
e mëtejshëm të bashkëpunimit 
ushtarak në fushat me interes të 
përbashkët.

“
Kolonel Pulaj dhe 
nënkolonel Weber 
vlerësuan takimin, 
në të cilin shkëm-
byen informacione të 
vlefshme për vijimin 
e mëtejshëm të bash-
këpunimit ushtarak 
në fushat me interes 
të përbashkët.

Mikpritja  e Forcave të Ar-
matosura ndaj refugjatëve 
afganë vazhdon të jetë pri-

oriteti më i rëndësishëm i aktivitetit të 
tyre. Këtë javë  në aeroportin e Rinasit  
mbërritën të tjerë refugjatë afganë në 
Shqipëri. Ata u pritën në qendrën e 
pritjes, e cila shërben edhe si pikë 
transiti për ta.

Komanda e Mbështetjes me 
efektivin e Batalionit të Mbështetjes 
Rajonale (BMR) ka qenë e an-
gazhuar që në momentet e para të 
operacionit të koduar “Mikpritja” 
të pritjes së refugjatëve nga Af-
ganistani në qendrën e ngritur në 
Garnizonin e Rinasit.

Më  konk r e t i s h t  Komanda 
Mbështetëse ka dhënë  një kontribut 
të veçantë në krijimin e kushteve 
për qëndrimin dhe pritjen e refug-
jatëve afganë.

E f e k t i v ë t  e  B a t a l i o n i t  t ë 
Mbështetjes Rajonale kanë marrë 
të gjitha masat e nevojshme dhe 
k anë  punua r  p ë r  k amp ingun 
nëpërmjet ngritjes së çadrave të 
pajisura me gjenerator, kondi-
cioner, kulla ndriçimi, tavolina, 
karrige e pajisje të tjera të nevo-
jshme.

Ndërkohë Batalioni i Furnizimit 

Komandës Mbështetëse ka siguruar ny-
jat sanitare (tualete, dushe) dhe kujdeset 
për funksionimin e mirëmbajtjen e tyre.

Efektivët e BMR-së vijojnë kon-
tributin e tyre në pritjen e refugjatëve 
afganë, të cilët kanë hyrë për herë të 

parë në Shqipëri, më datë 27.08.2021, 
me krijimin e kampingut duke u bërë 
kështu kontakti dhe mbështetja e parë 
e afganëve në Shqipëri.

Ky operacion zhvillohet në bashkë-
punim me Policinë Ushtarake.

Komanda mBëShtetëSe

vizitë e atasheut ushtarak 
francez, kolonel Nicolas Coussière 

në Komandën mbështetëse
Atasheu ushtarak francez kolonel Nicolas Coussière, zhvilloi një vizitë 

njohëse në Komandën Mbështetëse. Ai u prit nga shefi i Shtabit të Ko-
mandës Mbështetëse, kolonel Shkëlqim Çela, i cili i uroi mirëseardhjen në 
Komandën Mbështetëse. Ai u njoh me misionin, detyrat dhe operacionet në 
kuadër të emergjencave civile dhe ato EOD brenda dhe jashtë vendit.

Nga pala franceze u ofrua bashkëpunim e mbështetje e mëtejshme për 
emergjencat civile si dhe trajnime e kualifikime në të ardhmen për ushtarakët 
e Komandës Mbështetëse. Shefi i Shtabit, kolonel Çela, falënderoi atasheun 
francez për bashkëpunimin dy palësh.

Ushtarakët e KM, kontakti 
dhe mbështetja e parë e 

afganëve në Shqipëri

MsC. MiMoza GoLikJa

Nga axhenda e Sekretarit te Përgjithshëm të NATO-s, Jens Stoltenberg

Me ftesë të autoriteteve 
finlandeze dhe suedeze, 
Këshilli i Atlantikut të 
Veriut vizitoi Finlandën 

dhe Suedinë nga 25 deri më 27 tetor 
2021.

Vizita filloi në Helsinki më 25 
tetor, ku Sekretari i Përgjithshëm i 
NATO-s Jens Stoltenberg u takua me 
Presidentin e Republikës së Finlandës, 
z. Sauli Niinistö, e më pas u vijua me 
një angazhim të anëtarëve të Këshillit 
të Atlantikut të Veriut me Presidentin. 
Sekretari i Përgjithshëm dhe anëtarët 
e Këshillit të Atlantikut të Veriut u 
takuan me zyrtarë të lartë politikë 
dhe ushtarakë në Finlandë, si dhe 
me përfaqësues të lartë parlamentarë 
finlandezë. 

Më 26 tetor, në Helsinki, anëtarët 
e Këshillit të Atlantikut të Veriut, 
vazhduan takimet me drejtues të lartë 
qeveritarë dhe u informuan nga Qen-
dra Evropiane e Ekselencës  Kundër 
Kërcënimeve Hibride (Hybrid CoE). 
Këshilli i Atlantikut të Veriut udhëtoi 
drejt Stokholmit të njëjtën ditë, më 26 
tetor 2021, ku Sekretari i Përgjithshëm 
u prit nga Lartmadhëria e Tij, Mbreti 
Carl XVI Gustaf dhe zhvilloi një 
takim dypalësh me Kryeministrin e 
Mbretërisë së Suedisë, Stefan Lofven. 
Anëtarët e Këshillit të Atlantikut të 
Veriut gjithashtu u takuan me Kryeta-
rin e Parlamentit dhe përfaqësues të 
lartë të Parlamentit suedez dhe morën 
pjesë në seminarin me temë “Sfidat e 
sigurisë në rajonin e Detit Baltik”. Më 
27 tetor, Këshilli i Atlantikut të Veriut, 
së bashku me ministrin e Mbrojtjes të 
Suedisë dhe ministrin e Mbrojtjes të 
Finlandës vizituan bazën detare Berga 
dhe ndoqën stërvitjen e përbashkët 
detare suedeze/finlandeze Swenex.

NATO ka thelluar bashkëpunimin 
e saj me Suedinë dhe Finlandën vitet 
e fundit. Në Samitin e NATO-s në 
qershor, aleatët përshëndetën bash-
këpunimin e ngushtë të sigurisë së 
NATO-s me Finlandën dhe Suedinë, 
vende të cilat ndajnë vlerat e për-
bashkëta dhe kontribuojnë në opera-
cionet dhe misionet e udhëhequra nga 
NATO. Udhëheqësit aleatë u zotuan 
gjithashtu për të forcuar dialogun 
politik dhe bashkëpunimin midis 
NATO-s, Suedisë dhe Finlandës, në 
mbështetje të sigurisë së përbashkët, 
përfshirë përgatitjen për menaxhimin 
e krizave, stërvitjet dhe shkëmbimin 
e informacionit dhe analizave, duke 
përfshirë rajonin e Detit Baltik.

Stoltenberg nga vizita në Fin-
landë: Së bashku e bëjmë rajonin 
më të qëndrueshëm 

Sekretari i Përgjithshëm i NATO-
s, Jens Stoltenberg dhe ambasadorët 
e Këshillit të Atlantikut të Veriut u 
takuan me Presidentin finlandez Sauli 
Niinistö në Helsinki, më 25 tetor 
2021, në fillim të vizitës tre-ditore 
në Finlandë dhe Suedi. Sekretari i 
Përgjithshëm përshëndeti bashkë-
punimin e ngushtë ndërmjet NATO-s 
dhe Finlandës për sigurinë në rajonin 
e Detit Baltik, si dhe në Veriun e 
Lartë. Duke iu drejtuar mediave pas 
takimit të tij me Presidentin Sauli Ni-
inistö, Stoltenberg tha se “së bashku, 

ne e bëjmë rajonin euro-atlantik më 
të sigurt dhe më të qëndrueshëm, 
duke përfshirë praninë e zgjeruar 
të NATO-s në rajonin e Baltikut, 
misionin tonë të policisë ajrore dhe 
sigurisht angazhimin e Finlandës për 
mbrojtjen e saj kombëtare”, -tha ai. 
Stoltenberg vlerësoi Finlandën për 
kontributin e saj në paqen dhe sigurinë 
ndërkombëtare, nga Ballkani Perëndi-
mor në Irak. Sekretari i Përgjithshëm 
dhe Presidenti Niinistö diskutuan 
gjithashtu politikën e dyerve të hapura 
të NATO-s dhe Sekretari i Përgjith-
shëm theksoi se dera e Aleancës 
mbetet e hapur për vendet në Evropë 
që plotësojnë kriteret për anëtarësim.

Në Helsinki, Sekretari i Përgjith-
shëm u takua edhe me Kryeministren 
Sanna Marin dhe ministren e Jashtme 
Pekka Haavisto për bisedime mbi 
forcimin e partneritetit të NATO-s me 
Finlandën. Ai vizitoi gjithashtu Regji-
mentin e Gardës Jaeger së bashku 
me ministrin e Mbrojtjes Antii Kaik-
konen dhe komandantin e Forcave 
të Mbrojtjes Finlandeze, gjeneralin 
Timo Kivinen. 

Bashkëpunimi finlandez me NA-
TO-n bazohet në politikën e saj të 
mos angazhimit ushtarak dhe një 
konsensus të fortë politik kombëtar.

Bashkëpunimi filloi kur Finlanda 
iu bashkua programit të Partneritetit 
për Paqe (PfP) në 1994 dhe Këshil-
lit të Partneritetit Euro-Atlantik (një 
forum shumëpalësh për dialogun që 
bashkon të gjithë aleatët dhe vendet 
partnere në zonën euro-atlantike) në 
1997. Programi Individual i Partne-
ritetit dhe Bashkëpunimit (IPCP), i 
cili është vendosur bashkërisht për 
një periudhë dyvjeçare, parashtron 
programin e bashkëpunimit midis 
Finlandës dhe NATO-s.

Finlanda është një nga partnerët 
më aktivë të NATO-s dhe ka qenë një 
kontribuues i çmuar në operacionet 
dhe misionet e NATO-s në Ballkan, 
Afganistan dhe Irak.

Finlanda është një nga gjashtë 
vendet (të njohura si ‘Partnerët e 

Mundësive të Përmirësuara’ sipas 
Iniciativës së Ndërveprueshmërisë 
së Partneritetit) që japin kontribute 
veçanërisht të rëndësishme në op-
eracionet e NATO-s dhe objektivat e 
tjera të Aleancës. Si i tillë, ky vend 
ka shtuar mundësitë për dialog dhe 
bashkëpunim me aleatët. 

Në kontekstin aktual të sigurisë 
së shqetësimeve të shtuara për ak-
tivitetet ushtarake dhe jo ushtarake 
ruse, NATO ka rritur bashkëpunimin 
me vendet partnere Finlandën dhe 
Suedinë, me një fokus të veçantë në 
garantimin e sigurisë në rajonin e 
Detit Baltik. Kjo përfshin dialogun 
dhe konsultimet e rregullta politike; 
shkëmbimi i informacionit mbi luftën 
hibride; koordinimin e trajnimeve 
dhe ushtrimeve; dhe zhvillimin e 
ndërgjegjësimit më të mirë të situatës 
së përbashkët për të adresuar kërcëni-
met e përbashkëta dhe për të zhvilluar 
veprime të përbashkëta, nëse është e 
nevojshme. Të dy partnerët marrin 
pjesë në Forcën e zgjeruar të Reagimit 
të NATO-s (NRF) në një rol plotësues 
dhe subjekt i vendimeve kombëtare. Për 
më tepër, të dy partnerët kanë nënshk-
ruar një memorandum mirëkuptimi për 
Mbështetjen e Vendit Pritës, i cili, në 
varësi të një vendimi kombëtar, lejon 
mbështetjen logjistike për forcat aleate 
të vendosura në territorin e tyre ose në 

transit përmes tyre gjatë stërvitjeve ose 
në një krizë.

Nga vizita në Suedi: Sekretari i 
Përgjithshëm thekson fuqinë e part-
neritetit të NATO-s me Suedinë

Sekretari i Përgjithshëm i NATO-s, 
Jens Stoltenberg theksoi vlerën e part-
neritetit të Aleancës me Suedinë gjatë 
vizitës me ambasadorët e Këshillit të 
Atlantikut të Veriut, në Stokholm, më 
26 tetor 2021.  Sekretari i Përgjith-
shëm u takua me Madhërinë e Tij, 
Mbretin e Suedisë, Carl XVI Gustaf, 
dhe zhvilloi bisedime me Kryeministrin 
Stefan Löfven. Ai vlerësoi kontributin 
e Suedisë në misionet dhe operacionet 
e NATO-s, nga Ballkani Perëndimor 
në Irak. Sekretari i Përgjithshëm dhe 
Kryeministri diskutuan përparimin 
në forcimin e bashkëpunimit midis 
NATO-s dhe Suedisë, duke përfshirë 
shkëmbimet e shtuar të informacionit, 
stërvitjet e përbashkëta dhe dialogun 
politik.  “Unë vlerësoj partneritetin 
shumë të fortë që kemi zhvilluar midis 
Suedisë dhe NATO-s gjatë disa viteve, 
dhe mënyrën se si ne punojmë së bashku 
në adresimin e sfidave të përbashkëta. 
Ne ndajmë të njëjtat vlera, ndajmë të 
njëjtën fqinjësi dhe jetojmë në një botë 
më komplekse dhe më të paparashikue-
shme, dhe atëherë është e rëndësishme 

që të kemi partneritet midis tridhjetë 
aleatëve të NATO-s dhe Suedisë”, -tha 
Sekretari i Përgjithshëm i NATO-s, 
Stoltenberg. “Faleminderit shumë që 
më pritët mua dhe delegacionin tim. 
Kjo është një vizitë historike sepse 
është hera e parë që i gjithë Këshilli 
i Atlantikut të Veriut, që përfaqëson 
tridhjetë aleatët, viziton Stokholmin 
dhe takohet me ju dhe institucionet qe-
veritare të Suedisë”, -tha ai. Sekretari i 
Përgjithshëm u takua edhe me ministren 
e Jashtme Ann Linde, ministrin e Mbro-
jtjes Peter Hultqvist dhe ministrin e 
Punëve të Brendshme Mikael Damberg 
dhe vizitoi HMS Carlskrona, anija më 
e madhe në Marinën Suedeze. NATO 
respekton plotësisht politikën e gjatë 
të Suedisë për mos-angazhim ushta-
rak. Bashkëpunimi filloi kur Suedia iu 
bashkua programit të Partneritetit për 
Paqe (PfP) në 1994 dhe Këshillit të 
Partneritetit Euro-Atlantik (një forum 
shumëpalësh për dialogun që bashkon 
të gjithë aleatët dhe vendet partnere në 
zonën euro-atlantike) në 1997.

NATO dhe Suedia detajojnë fushat 
e bashkëpunimit dhe afatet kohore në 
Programin e Bashkëpunimit të Partne-
ritetit Individual të Suedisë (IPCP), i 
cili është vendosur bashkërisht për një 
periudhë dyvjeçare. Suedia është një 
nga partnerët më aktivë të NATO-
s dhe ka qenë një kontribuues i 
çmuar në Misionin e Mbështetjes 
Vendimtare të udhëhequr nga NATO 
në Afganistan, Forcën e Kosovës 
(KFOR) në Kosovë dhe Misionin 
e NATO-s në Irak (NMI). Suedia 
është një nga gjashtë vendet (të 
njohura si ‘Partnerët e Mundësive 
të Përmirësuara’ nën Iniciativën 
e Ndërveprueshmërisë së Partne-
ritetit) që japin kontribute veçanër-
isht të rëndësishme në operacionet 
e NATO-s dhe objektivat e tjera 
të Aleancës. Si i tillë, ky vend ka 
shtuar mundësitë për dialog dhe 
bashkëpunim me aleatët. 

Në kontekstin aktual të sigurisë 
të shqetësimeve të shtuara në lid-
hje me aktivitetet ushtarake dhe 
jo ushtarake ruse, NATO po rrit 
bashkëpunimin me vendet partnere 
Suedinë dhe Finlandën, me një fokus 
të veçantë në garantimin e sigurisë në 
rajonin e Detit Baltik. Kjo përfshin: 
dialogun dhe konsultimet e rregullta 
politike; shkëmbimi i informacionit 
mbi luftën hibride; koordinimi i tra-
jnimeve dhe ushtrimeve; dhe zhvillimi 
i ndërgjegjësimit më të mirë të situatës 
së përbashkët për të adresuar kërcëni-
met e përbashkëta dhe për të zhvilluar 
veprime të përbashkëta, nëse është e 
nevojshme. Të dy partnerët marrin 
pjesë në Forcën e zgjeruar të Reagimit 
të NATO-s (NRF) në një rol plotësues 
dhe subjekt i vendimeve kombëtare. Për 
më tepër, të dy partnerët kanë nënshk-
ruar një memorandum mirëkuptimi për 
Mbështetjen e Vendit Pritës, i cili, në 
varësi të një vendimi kombëtar, lejon 
mbështetjen logjistike për forcat aleate 
të vendosura në territorin e tyre ose në 
tranzit përmes tyre gjatë stërvitjeve ose 
në një krizë.

Siguria në rajonin e Detit Baltik
Këshilli i Atlantikut të Veriut viziton Finlandën dhe Suedinë 

Ministria e Mbrojtjes së 
Shqipërisë në kuadër të 
bashkëpunimit me aleatin 
tonë strategjik SHBA,ofron 

kuota studimi për studentët tane. Një hap 
i sigurt drejt suksesit.

Mundësi studimi në Akademitë Ush-
tarake më të mira të Shteteve të Bashkuara 
të Amerikës.
18 kuota studimesh gjithsej;
- 6 kuota studimi në Akademinë 
e Forcave Ajrore 
- 6 kuota studimi Akademinë 
e Forcave Detare
- 6 kuota studimi në Akademinë 
Ushtarake West Point
Dokumentat pranohen deri 
më 15 Nëntor 2021. 

Qendra e Personel Rekrutimit kërkon 
të përzgjedhë 6 (gjashtë) kandidatë për 
çdo Akademi Ushtarake (Akademinë e 
Forcave Ajrore, Akademinë e Forcave 
Detare dhe Akademinë West Point) në 
Shtetet e Bashkuara të Amerikës, për 
vitet akademike 2022-2026. Kandidatët 
e përzgjedhur do të jenë pjesë e selek-
sionimit të mëtejshëm nga vendi pritës. 

 Afati kohor për dorëzimin e doku-
mentacionit pranë Qendrës së Personel 
Rekrutimit është deri në 15 nëntor 2021. 

1. Kriteret e pranimit të kandi-
datëve: 

• Të jetë shtetas shqiptar. 
• Të mos jetë i dënuar nga gjykata 

për vepra penale. 
• Të mos jetë në ndjekje penale 
• Të mos jetë në proces gjykimi penal 

nga gjykata. 
• Të mos ketë probleme me depor-

timin.
• Të mos jetë përdorues i lëndëve 

narkotike dhe alkolit, për të cilat do të 
paraqesin testet e kryera.

• Të mos jetë person i dyshuar nga 
organet e zbatimit të ligjit për veprimtari 
të kundraligjshme apo kriminale. 

• Të jetë në moshë jo më pak se 
18 vjeç dhe jo më shumë se 22 vjeç, 
në ditën e fillimit të  vitit akademik (1 
shtator 2022).  

• Të ketë gjatësinë trupore jo më pak 
se 165 cm për meshkujt dhe jo më pak se 
160 për femrat. 

• Të ketë kryer arsimin parauniver-
sitar brenda ose jashtë vendit, të njohur 
dhe ekuivalentuar nga Ministria e Arsimit 
dhe Sporteve të Republikës së Shqipërisë. 
Në momentin e aplikimit kandidati duhet 
të paraqesë dokumentat e përfundimit të 
arsimit. Kandidatët që janë duke ndjekur 
studimet e vitit të fundit duhet të paraqe-
sin një vërtetim mbi rezultatet e dy viteve 
të para dhe në përfundim të studimeve 
duhet të paraqesin diplomën dhe certifi-
katën e notave.

• Të ketë notën mesatare të arsimit 
parauniversitar, jo më pak se 7 (shtatë).   

• Të mos jetë i martuar.
• Të mos jetë bartës i virusit HIV, 

Hepatit B dhe SST (Sëmundje Seksualisht 
të Transmetueshme), të mos ketë kaluar 
apo të vuajë ndërkohë nga sëmundje të  
tjera të zemrës, veshkave, hepatike, pul-
monare, neuropsikiatrike, sistemit loko-
motor (sistemit kockor dhe lëvizjes) apo 
të mos jetë përdorues i lëndëve narkotike. 

• Të rezultojë kalues në testet fizike, 
shëndetësore, intelektuale, gjuhësore ose 

trajnuese, që zhvillohet nga vendi pritës 
në Shqipëri ose pranë akademive ushta-
rake jashtë vendit. 

•  Të zotërojnë gjuhën angleze në të 
lexuar, të shkruar e të folur dhe të sigu-
rojnë mbi 75 pikë në testimin ALCPT. 
Ata duhet të jenë regjistruar për zhvil-
limin e testimeve online të TOEFL dhe 
SAT ose ACT. 

• Të rezultojë kalues në testet fizike, 
shëndetësore, intelektuale, gjuhsore 
ose trajnuese, që zhvillohen nga vendet 
partnere në vendin tonë ose pranë shkol-
lave ushtarake jashtë vendit, me qëllim 
pranimin në shkolla ushtarake. 

• Të jetë shpallur fitues në përfun-
dim të konkurimit. 

• Të plotësojë kushtin e sigurisë. 
• Të jetë vlerësuar i aftë për të shër-

byer në FA gjatë ekzaminimit mjekësor 
në Njësinë Mjekësore Ushtarake.  

• Kandidatët nuk mund të regjis-
trohen për ndjekjen e studimeve në 
institucionet arsimore ushtarake jashtë 
vendit, në rast se: a. Kanë kryer më 

Një hap i sigurt drejt suksesit
Qendra e Personel Rekrutimit 

parë të njëjtin nivel arsimor ushtarak 
brenda ose jashtë vendit. b. Kanë qenë 
kontingjent i Forcave të Armatosura 
për ndjekjen e studimeve ushtarake 
brenda dhe jashtë vendit dhe nuk i kanë 
përfunduar ato. 

• Kandidati që nuk plotëson qoftë 
edhe një nga kriteret e përmendura më 
sipër, s’kualifikohet.   

 2. Dokumentet për regjistrim: 
• Kandidatët për regjistrim duhet 

të paraqesin pranë Zyrës së Pritjes të 
Qendrës së Personel Rekrutimit, Tiranë 
dokumentacionin e mëposhtëm: 

• Kërkesë me shkrim për ndjekjen e 
studimeve ushtarake, ku të specifikohet 
institucioni arsimor dhe preferenca e 
degës për të cilën aplikohet. 

• Formular me të dhënat personale 
sipas formatit të përcaktuar, Aneksi A. 

• Fotokopje e noterizuar e doku-
mentit zyrtar (diplomës) që vërteton 
përfundimin e arsimit përkatës së bashku 
me certifikatën dhe listën e notave, ose 
vërtetim që ka mbaruar dy vitet e para të 

arsimit me listën e notave. 
➢ Fotokopje e kartës së identitetit. 

• Fotografi për dokument (4x6), 2 (dy) 
copë. 

• Fotokopje të pasaportës e vlefshme 
për jashtë shtetit. 

• Certifikatë për TOEFL, SAT 
(ACT), ose dokument i cili vërteton se 
aplikanti është regjistruar për testimet që 
zhvillohen online për TOEFL dhe SAT 
ose ACT.

•  Raport mjekësor i aftë për të kry-
erjen e studimeve, të lëshuar nga mjeku 
i familjes i qendrës shëndetësore të vend-
banimit të kandidatit, i shoqëruar edhe 
me një raport shpjegues, ku deklarohet 
se kandidati është i shëndetshëm, nuk ka 
sëmundje kronike, infektive, të shëndetit 
mendor në anamnezën e tij personale dhe 
nuk është përdorues i lëndëve narkotike. 

• Ekzaminimet mjekësore për agjentë 
infektiv (Hepatit B, Hepatit C, HIV/
AIDS, Sifiliz), grupin e gjakut dhe lëndët 
narkotike, lëshuar nga Qendra Kombëtare 
e Transfuzionit të Gjakut dhe/ose bankat 
e gjakut apo drejtoritë e Shëndetit Publik 
në rrethet ku banojnë, si dhe testet për 
lëndët narkotike nga laboratorët e certi-
fikuar nga Ministria e Shëndetësisë dhe 
mbrojtjes Sociale.. 

• Formularët e vetëdeklarimit, të cilët 
plotësohen pranë Qendrës së Personel 
Rekrutimit në momentin e dorëzimit të 
dokumentacionit. 

 Dokumentacioni që duhet të paraqe-
sin kandidatët e kualifikuar në testimet e 
zhvilluara, brenda 10 ditëve: 

 
• Dëshmi penaliteti. 
• Vërtetim nga gjykata.
• Vërtetim nga prokuroria. 
• Vërtetim nga përmbarimi. 
• Raportin mjekësor të lëshuar nga 

komisioni mjeko–ligjor, në Njësinë 
Mjekësore Ushtarake. 

3. Datat e testimit:  
Testi i Gjuhës së Huaj 
(Anglisht):  17.11.2021   
Testi Fizik:      17.11.2021    
Testi Intelektual:     18.11.2021    
Testi Psikologjik:     18.11.2021

Ministria e Mbrojtjes së Shqipërisë në kuadër të bashkëpunimit me 
aleatin tonë strategjik SHBA,ofron kuota studimi për studentët tanë

Presidenti Federal Frank-Walter Steinmeier i shprehu kancel-
ares gjermane Angela Merkel dhe qeverisë së saj respektin dhe 

falënderimet e tij për punën e tyre në këto katër vite. “Përfundoi një 
periudhë kancelarore që mund të konsiderohet si ndër më të mëdhatë 
në historinë e kësaj republike”, -tha Steinmeier në Berlin me rastin e 
lirimit të Merkelit dhe ministrave së saj. Më parë ai i kishte kërkuar 
kabinetit Merkel që të qëndronte në detyrë, me kompetenca ekzeku-
tive, derisa të zgjidhej një qeveri e re. Mandati i tyre përfundoi  këtë 
javë me konstituimin e Bundestagut, 

Pandemia e koronës dhe polarizimi si probleme
“Të thuash se legjislatura e mëparshme ishte ‘sfidë’ për qeverinë, kjo 

nuk i afrohet  të vërtetës mbi detyrat që duheshin kryer,” -tha Steinmeier 
duke pasur parasysh sfidën e përballimit të pandemisë së koronavirusit. 
“Në përgjithësi, demokracia kërkon një ekuilibër të vazhdueshëm inte-
resash. Por ruajtja e ekuilibrit në këto kohë ishte veçanërisht e vështirë”, 
-tha Steinmeier. Steinmeier e lëvdoi në mënyrë të veçantë edhe punën e 

Merkelit në 16 vitet e qeverisjes së saj.  “Kancelarja juaj ishte mbrujtëse 
për vendin tonë të ribashkuar dhe për imazhin e vendit tonë në botë” 
dhe ishte mbrujtëse edhe për një brez të tërë të rejash dhe të rinjsh, për 
të cilët ju jeni shembull i  një forme të re, shumë unike të udhëheqjes”, 
-theksoi Steinmeier.

Kriza të shumta
“Ishte një kohë që nuk vuante nga mungesa e krizave”, -tha Stein-

meier, duke iu referuar krizës financiare dhe ekonomike, krizës së 
euros, më pas krizës së refugjatëve dhe migracionit dhe në fund krizës 
së koronavirusit. Ai tha se qeverisja e kancelares kishte sjellë respektin, 
vlerësimin dhe madje edhe simpatinë për vendin tonë, në Evropë dhe 
në botë. “Por, mbi të gjitha, ju fituat besimin e qytetarëve të vendit 
tonë”, -theksoi presidenti federal. “Vendimet tuaja  përçonin siguri dhe 
përkushtim.” Steinmeier vlerësoi guximin e Merkelit, “në kohën kur 
refugjatët nga Siria kërkonin mbrojtje nga ne, për të marrë përgjegjësinë 
dhe rolin e saj si ndërmjetëse në Bashkimin Evropian”.

Përfundoi një “periudhë kancelarore që mund të konsiderohet si ndër më të mëdhatë në historinë e kësaj republike”
PReSidenti FedeRal FRanK-WalteR SteinmeieR: 

Historia e skuadrës së futbollit 
“Partizani” zanafillën e saj 
e ka pas çlirimit të vendit. 
Bazë për krijimin e saj ishin 

të rinjtë partizanë të divizioneve, të 
brigadave të Ushtrisë Nacionalçlirimtare. 
Në vitet e para shkolla “Skënderbej” 
dhe “Shkolla e Bashkuar e Oficerëve” 
si dhe futbollistë të skuadrave të tjera 
do të ishin furnizuesit e saj kryesorë. 
Në kampionatin e parë të kategorisë së 
parë të pasluftës, në vitin 1944 do të 
merrnin pjesë dy divizione të ushtrisë, 
njëra me qendër në Shkodër “Ylli” dhe 
tjetra me qendër në Korçë “Liria”. Këto 
dy skuadra ushtarake do të merrnin pjesë 
vetëm në kampionatin e parë, pasi në 
vitin 1946 këto skuadra me futbollistët 
më të mirë krijuan bërthamën e ekipit 
kryesor të skuadrës ushtarake e cila mori 
emrin “Ushtria”.

Më 13 janar 1946, ekipi zhvilloi 
takimin e parë miqësor ndaj kampiones 
së vendit në vitin 1945 “Vllaznia” 

Ndeshja u zhvillua në Tiranë, edhe 
pse në kushte të vështira atmosferike 
(shiu i dendur), ndeshja u mbyll me re-
zultatin 0-0. Skuadra ushtarake dallohej 
nga inicialet e germave që ishin vendosur 
në gjoksin e secilit futbollist.

Formacioni historik i saj ishin: Fagu, 
Demneri, Teliti, Luga, Bonati, Kavaja, 
Bakalli, L.Hoxha, Bylyku.    

Ndërsa më 7 prill 1946 skuadra e 
cila kishte luajtur nën emrin “Ushtria” 
në këtë takim kundër “17 Nëntorit” të 
Tiranës, për herë të parë në bluzat e 
tyre ishte shkruar “Partizani”. Takimin 
e fitoi ekipi i “Partizanit” me rezultatin 
2-0, shënuesit ishin futbollistët O.Pengili 
dhe Q.Teliti.

Partizani – Hanoi në 1963 
Formacioni që luajti për fanellat 

e kuqe Çobani, Tepeli, Dibra, Fagu, 
Kavaja, Pengili, Hoxha, Sakiqi, Bylyku, 
Demneri. Në kampionatin kombëtar të 
kategorisë së parë të vitit 1946, skuadra 
ushtarake “Partizani” nuk ishte pjesë-
marrëse. Por për të mos qëndruar pasive, 
skuadra ndërmori një turne të gjatë në 
shumë qytete të Shqipërisë për konsolidi-
min e ekipit por dhe për të parë futbollistë 
cilësorë të këtyre qyteteve. Zhvilloi 9 
ndeshje miqësore, duke shënuar 26 gola 
e pësuar 9. Shënuesi më i mirë ishte 
Qamil Teliti me 11 gola. Viti 1947, për 
herë të parë merr pjesë në kampionatin 
kombëtar të vendit dhe për herë të parë 
shpallet kampion kombëtar, titull që do 
ta mbronte dhe në kampionatet e viteve 
1948 dhe 1949. “Partizani” fitoi dhe 2 
kupa të Shqipërisë në vitet 1948-1949. 
Skuadrën e ka drejtuar trajneri Sllave 
Llambi që gjithashtu ishte futbollist i 
skuadrës.

Historia e skuadrës së futbollit 
“Partizani” gjatë periudhës 73-vjeçare 
ka qenë vazhdimisht në rritje, me fitimin 
e 16 titujve kampion kombëtar, të 15 
kupave të Shqipërisë, 2 Superkupa, e të 
shumë takimeve ndërkombëtare, por për 
t’u theksuar është fitimi i 2 medaljeve 
të argjendit në Laipcig dhe Hanoi ndaj 
skuadrave më në zë të Europës Lindore. 

Skuadra e Partizanit me futbollistët 
cilësorë ka përbërë bazën e skuadrës 
kombëtare.. Në 68 vite me skuadrën, 
kanë dhënë kontributin e shquar dhjetëra 
futbollistë.

Skuadra e Partizanit për shumë vite jo 
vetëm ka fituar tituj kampion dhe Kupa të 
Shqipërisë, por ajo i ka paraprirë futbollit 
shqiptar .

Janë shumë mjeshtra të merituar dhe 
dhjetëra mjeshtra sporti që kanë dalë nga 
radhët e skuadrës së Partizanit. Shumë 
nga ish futbollistët e Partizanit kanë 
veshur fanellat e  ekipeve të huaja si në 
Itali, Gjermani, Greqi, Turqi, Zvicër.

Përveç se ka qenë nga skuadrat krye-
sore në Shqipëri, Partizani ka qenë dhe 
një nga skuadrat më të suksesshme edhe 
në arenën ndërkombëtare, duke arritur 
disa rezultate historike dhe më kryesisht 
duke ngritur të vetmin trofe ndërkom-
bëtar në historinë e skuadrave shqiptare, 
Kupën e Ballkanit.

Tre djem “tironsa”, Fagu-Demneri-
Bylyku, themeluan në vitin 1946 Klubin 
Sportiv “Partizani”, atë që do të bëhej 
rivali më i madh i bardhë e bluve të 
Tironës?! Entuziazmi i atyre viteve, me 
dëshirën për të krijuar mrekullira nga 
hiçi, është me të vërtetë për t’u admiruar. 

Personalitete të tilla si Besim Fagu, që 
krijuan për radhët e ushtarakëve shqip-
tarë, një strukturë profesioniste sportive, 
janë në panteonin e njerëzve, kontributi 
i të cilëve është bërë pikë reference për 
brezat e ardhshëm. Ishte Besim Fagu dhe 
shokët e tij që e bënë Klubin “Partizani” 

një organizëm elitë të sportit dhe fizkul-
turës në Shqipëri. “Partizani” ka qenë 
një shkollë e jetës për shumë e shumë 
breza të shquar ushtarakësh e sportistësh. 

Besim Fagu lindi në qytetin e Tiranës 
në vitin 1925 dhe vdiq në vitin 1999. Fill 
pas luftës, ku ai ishte inkuadruar partizan, 
u lidh përjetësisht me ushtrinë dhe spor-
tin. Ai është padyshim një nga lojtarët e 
rrallë jo vetëm në Shqipëri, por edhe më 
tej për numrin e madh të kampionateve 
të fituara me një skuadër. Besimi ka lua-
jtur për klubin e kuq për 12 vite rresht. 
Mbrojtësi shtatlartë i “Partizanit” do ta 
mbyllte karrierën e tij të suksesshme me 
tre tituj rresht në 1957, 1958 dhe 1959, 
duke e çuar në shtatë numrin e trofeve 
me “Partizanin”. Gjatë kësaj periudhe, 

përveç shtatë titujve, Besim Fagu ngriti 
edhe katër herë Kupën e Shqipërisë. 
Gjithashtu Besim Fagu ka qenë pjesë e 
trofeut të vetëm ndërkombëtar të Shq-
ipërisë, pasi fitoi Kupën Ballkanike me 
kombëtaren në 1946. Ai është themeluesi 
dhe drejtuesi për shumë vite i klubit 
sportiv “Partizani”, një ndër klubet më 
me emër në historinë e sportit shqiptar.

Xhavit Demneri (Partizani, 17 Nën-
tori) – Mesfushor, 1.69 m, emër i madh 
për vitet para, pas lufte, kampion me 
Kombëtaren e ‘46-tës, më pas trajner 
i suksesshëm, zbulues talentesh nga 
më të spikaturit. Protagonist i skuadrës 
ushtarake në krah të Panos, titullar dhe 
kampion me Partizanin në finalen e 
dyfishtë më 1961, ndaj Dinamos. Autor 
i disa librave historikë për sportin etj.

Xhavit Demneri, një nga kolosët 
e futbollit për të rinj, “USTAI”, i cili 
përkëdheli që në hapat e para gjithë ato 
talente të padiskutueshëm, sidomos të 
kryeqytetit, nuk jeton më. Është emri që 
ai ka lënë ndër brezat e futbollistëve që 

e lartëson këtë figurë.
Futbolli i të rinjve është fidanishte, 

gurra e pashtershme e asaj perspektive 
për çdo individ e skuadër, që nxiste e 
nxit karrierën ku shkëlqimi i kujtdo s’ka 
ardhur spontanisht. Xhavit Demneri 
është trashëgimia më e gjallë dhe më e 
freskët e rrugës së përshkuar sidomos 
fillimeve të kampionateve për të rinj. 
14 herë kampion kombëtar, dhjetëra 
suksese shumë domethënës, që qëndrojnë 
përbri rezultateve të tjera, kanë lidhje me 
afrimin e talenteve brilante. Parë kështu, 
mesazhi për të gjithë ata që kanë qenë e 
do të jenë protagonistët e futbollit për të 
rinj, është më se i qartë.

Nderimi dhe respekti për kontributin 
e dhënë!

punoi: anJeza MusoLLari

Nga uniforma ushtarake, nën fanellën e kuqe të Partizanit, fitues të 16 titujve kampionë

Historia e skuadrës së 
futbollit dhe zanafilla e saj

Partizani

Një popull me kaq lashtësi 
s’mund të harrojë kurrë 
historinë e tij, për të 
cilën botës mbarë po i 

tregojmë se vlerat tona kulturore, 
n jerëzore dhe in te lektuale  janë 
rrënjë e thellë e të parëve tanë që i 
dhanë formë këtyre trojeve.

Historia flet në gjuhë të ndry-
shme, por të gjitha të çojnë tek 
“Shqiptarët të vjetër sa vetë his-
toria”.

Maurico Druon, sekretar i 
Akademisë frënge: “Shqiptarët i 
përkasin popujve më të vjetër se vet 
historia. dhe gjyshërit e shqiptarëve 
merrnin pjesë në luftën e Trojes, të 
udhehequr nga Akili (në njërën anë) 
dhe Hektori (në anën tjetër)”.

Nikolla Jorga: “Populli shqiptar 
së bashku me baskët, janë më të 
vjetërit në Evropë”.

Maximilian Lambertz: “His-
toria e vërtetë e njerëzimit do të 
jetë e shkruar, vetëm kur ajo do të 
shkruhet me pjesëmarrjen e shqip-
tarëve”.

Lamart in i :  “Ky komb e  ky 
popull nuk merret nëpër këmbë… 
Kjo është toka e heronjve të të 
gjithë kohërave… Homeri aty gjeti 
Akilin, grekët Aleksandrin e Madh, 
turqit Skënderbeun, njerëz këta të 
së njëjtës racë, të të njëjtit gjak”.

Huacunthe  Hecquard:  “Në 
asnjë vend të botës femrat nuk janë 
më të respektuara dhe nuk ushtrojnë 
një veprimtari më të fuqishme se 
shqiptaret dhe disa nëna shqiptare 
kanë përzënë prej shtëpisë bijtë e 
vet pasi ata ishin larguar nga fronti i 
luftës. Ato i kishin kthyer në fushën 
e betejës”.

Lord Bajroni: “Shqiptarët me 
kostumet e tyre bëjnë një peizazh 
më të mrekullueshëm në botë… 
Shqiptarët janë raca njerëzore më e 
bukur që ekziston, trima më të fortë 
se kështjellat e tyre”.

Henry Noel Brai lsford: “…
Shqiptari ‘primitiv’, në fakt është 
‘Mbinjeriu’ për të cilin Nietzsche 
ëndërronte”.

Gjusepe  Katapangu:  “At l -
lantida e cila është zhdukur para 
12.000 vjetësh, ishte tokë e Ilirëve 
(pellazgëve), të cilët shpëtuan nga 
përmbytja e Atlantidës dhe filluan 
civilizimet e reja në të gjitha konti-
nentet, sidomos në Evropë, Afrikë 
dhe Azi të vogël”!

Agostino Ribeco: “Te drejtat 
mijëvjeçare të shqiptarëve, etno-
grafike dhe gjeografike, shtrihen 
prej kohërave të vjetra në Iliri, 
Maqedoni dhe Thesali”.

Braisllav Nusic: “Shqiptarët 
janë autoktonë, të cilët gjatë të gjitha 
dyndjeve të popujve, e ruajtën tipin 
dhe karakterin e vet në mënyrë të 
theksuar. Ata u bënë ballë sulmeve 

Historia flet në gjuhë të ndryshme

Të lashtë sa vetë historia në 
hisen e diellit që na takon

të romakëve, mësymjeve të dendura 
të sllavëve, të cilët ua pushtuan të 
gjitha fushat, ultësirat, dhe lumen-
jtë”.

Dushko H. Konstantinov: “Shq-
iptarët janë banorë më të vjetër të 
Gadishullit Ballkanik dhe pasardhës 
të drejtpërdrejtë të ilirëve të vjetër, 
të cilët kishin ndërtuar shtetin më të 
fuqishëm në Ballkan”.

Edvin  Jasques :  “I l i r ë t  o se 
s h q i p t a r ë t ,  k ë t a  b i j ë  t ë  p a e -
pur ,  i sh in  lu f t ë t a r  t ë  shq ipes , 
trashëgimtarë të denjë të Akili t, 
Fil ipit, Aleksandrit të Madh dhe 
Piros së Epirit…”.

Edvin Pears: “Shqiptarët janë 
pasardhës të racës më të vjetër të 
Gadishullit Ballkanik, gjegjësisht 
të racës arjane, duke e nxjerrë këtë 
fjalë nga dy rrënjët e fjalëve shqipe: 
Ar dhe Anë, që d.m.th. Njerëz të 
arit të pastër”.

Maks Myle: “Emrat e mjaft 
popujve të njohur rrjedhin nga fjala 

e vjetër shqipe ‘Ar’. Kjo vlen edhe 
për mjaftë vende të botës.”

Fanulla Papazogllu: “Darda-
nia është njëra nga krahinat antike 
të Ballkanit ku popullata autoktone 
është ruajtur më së miri”.

Gos Xhen: “Origjina e shq-
iptarëve ngjitet deri te koha e 
pe l l azgëve  dhe  kanë  or ig j inë 
parahelene”.

Gustav Majer: “Shqiptarët 
janë Ilir të rinj”.

Georg Hahn: “Shqiptarët janë 
pasardhës të Ilirëve, ndërsa ilirët 
janë pasardhës të pellazgëve… 
Shqiptarët janë stërnipërit e Pel-
lazgëve”.

Haki Pasha: “Po doli në shesh 
historia e shqiptarëve, Perandori-
në Osmane e merr lumi”.

Harold Whitehal:  “Hiero-
glifet egjiptiane, të krijuara para 
4.000 vjetësh kanë domethënie 
shqipe”.

Henri Braisford: “Në Maqe-
doni, vetëm shqiptarët janë popull 
autokton”

Johan Georg Fon Han: “Shq-
ipja rrjedh nga ilirishtja dhe ilir-
ishtja nga pellazgjishtja”.

Jovan Cvijiq: “Sllavët e jugut, 
pas ardhjes në Ballkan, aty gjetën 
shqiptarët, të cilët nën trysninë e 
tyre (sllavëve) u tërhoqën jugu dhe 
në vendet më malore, ku i hasim 
edhe sot”.

Konstandin Paparigopulos: 
“Vetëm shqiptaret konsiderohen 
si pasardhës të racës ilire”.

punoi: anJeza MusoLLari

Presidentja e Kosovës, Vjosa Osmani tha se statistikat e viktimave 
të krimit janë trishtuese, prandaj kërkoi përkushtim dhe ndësh-
kim për të gjithë kryesit e krimeve. Ndërsa ka ofruar mbështetjen 
e saj në mbrojte të viktimave të krimit, Osmani kërkoi nga për-
faqësuesit e sistemit të drejtësisë që të punojnë me integritet dhe 
profesionalizëm me qëllim që të rritet besimi i qytetarëve karshi 
institucioneve të drejtësisë.

“Java për të Drejtat e 
Viktimave të Krim-
it”, me moton “Së 
bashku në mbrojtje 

të viktimave të krimit”.
Kryeprokurori  i Shtetit, Alek-

sandër Lumezi tha se Republika e 
Kosovës tashmë është prijëse në 
rajon sa i përket legjislacionit dhe 
trajtimit të viktimave të krimit sipas 
praktikave dhe standardeve më të 
avancuara ndërkombëtare.

Lumezi tha se viktimat e krimit 
ngadalë por sigurt po i realizojnë 
të drejtat e tyre dhe po e marrin 
trajtimin e duhur nga institucionet 
vendore.

Ndërsa, presidentja e Kosovës, 
Vjosa Osmani tha se statistikat e 
viktimave të krimit janë trishtuese, 
prandaj kërkoi përkushtim dhe 
ndëshkim për të gjithë kryesit e 
krimeve.

Ndërsa ka ofruar mbështetjen e 
saj në mbrojte të viktimave të krimit, 
Osmani kërkoi nga përfaqësuesit e 
sistemit të drejtësisë që të punojnë 

me integritet dhe profesionalizëm me 
qëllim që të rritet besimi i qytetarëve 
karshi institucioneve të drejtësisë.

Ministrja e Drejtësisë, Albulena 

Haxhiu krahas thirrjes për ndëshkue-
shmëri sa më të lartë ndaj atyre mbi 
të cilët rëndojnë akte kriminale, tha 
se mbrojtja e viktimave të krimit është 

prioritet i tyre.
“Viktimë e krimit mund të jetë 

kushdo por shqetësuese janë rastet e 
shumta të dhunës në familje dhe ndaj 

fëmijëve, prandaj prioriteti ynë është 
trajtimi i dhunës në familje përmes 
ndryshimeve të shumë ligjeve”, -tha 
ajo.

“Java për të Drejtat e Viktimave të Krimit”

Osmani: Statistikat e viktimave të krimit 
janë trishtuese, kriminelët të ndëshkohen

Një kontingjent i FSK-së 

mori pjesë në Stërvitjen 

Qendrore të Forcave 

të Armatosura Sllovene për vi-

tin 2021, “Disaster Relief and 

Military Mobility Exercise 2021” 

(DRM2 EX21), duke iu bash-

kangjitur kështu kolegëve të tyre 

të forcave sllovene dhe 19 forcave 

të shteteve tjera të BE-së dhe 

NATO-s.                                                            

Kjo stërvitje synon të forcojë 

gatishmërinë e Forcave të Ar-

matosura sllovene në sistemin 

e mbrojt jes nga fatkeqësi të 

natyrore dhe fatkeqësitë e tjera 

në Republikën e Sllovenisë. 

Gjithashtu, kjo stërvitje synon 

për të integruar edhe mekaniz-

mat e sigurisë sllovene me 

shtetet anëtare të BE-së dhe 

forcat tjera partnere, si vendi 

ynë, të rëndësishme në fushën 

e modernizimit ushtarak dhe 

mbështetjes logjistike.

Në po të njëjtën kohë, një 

njësi tjetër e FSK-së, me ftesë të 

ushtrisë sllovene, merr pjesë në 

Garën Ushtarake Ndërkombëtare 

“Skuadra më e mirë 2021”.

Në këtë garë konfirmohen 

shkathtësitë e pjesëtarëve të FSK-

së dhe promovohet bashkëpunimi 

ndërkombëtar i korpusit të nëno-

ficerëve tanë në ndërveprim me 

kolegët sllovenë dhe kolegët tjerë 

nga vendet anëtare dhe partnere 

të NATO-s.

FSK vazhdon me stërvitje dhe 
gara ushtarake bashkë me vendet 
anëtare dhe partnere të NATO-s

Kryeprokurori  i 
Shtetit, Aleksandër 

Lumezi tha se Repub-
lika e Kosovës tashmë 
është prijëse në rajon 

sa i përket legjisla-
cionit dhe trajtimit të 
viktimave të krimit 
sipas praktikave 

dhe standardeve më të 
avancuara 

ndërkombëtare.

Ministrat e Mbrojtjes në takime biseduan edhe për Afganistanin dhe nevojën 
që të mos lejohet më kurrë që ky vend të jetë bastion i terrorizmit. Në një op-
eracion kompleks, por të mirë-koordinuar të NATO-s, më shumë se 130,000 
njerëz janë evakuuar nga Afganistani, të cilët kanë ndihmuar forcat e NATO-
s në vend për dy dekadat e fundit. Maqedonia Veriore, shtoi Ministria, dhe 
në këtë rast, me pranimin e përkohshëm të një numri qytetarësh afganë, ka 
treguar se është një aleat në të cilin Aleanca mund të mbështetet.

Ministrat e mbrojtjes të 
30 vendeve anëtare 
të  Aleancës,  g ja të 
t ak imeve  dyd i tore 

të Këshillit të Atlantikut të Veriut, 
miratuan objektivat e aftësive për 
Maqedoninë e Veriut, për herë të 
parë pas anëtarësimit të RMV-së 
në Aleancë.

Siç njoftojnë nga Ministria e 
Mbrojtjes, objektivat e aftësive 
tregojnë drejtimin në të cilin do të 
zhvillohen forcat dhe kapacitetet 
e armatave të NATO-s. Ata janë 
pjesë e procesit të planifikuar të 
Aleancës  dhe  vendeve  anë ta re 
dhe detyra e tyre bazë është që ta 
përforcojnë mbrojtjen kolektive të 
NATO-s. “Ky proces mundëson 
që vendet anëtare të mbështeten 
dhe të ndihmohen në përballjen me 
sfidat e ardhshme, veçanërisht duke 
pasur parasysh se çdo vend zhvil-
lon kapacitete specifike, të cilat 
së bashku e bëjnë Aleancën më të 
fuqishme dhe më të gatshme për ta 
garantuar sigurinë dhe stabilitetin 
në fushën euroatlantike”, -theksojnë 
nga ministria.

Ministrat e Mbrojtjes në takime 
biseduan edhe për Afganistanin 
dhe nevojën që të mos lejohet më 
kurrë që ky vend të jetë bastion 
i terrorizmit. Në një operacion 
kompleks, por të mirë-koordinuar 
të NATO-s, më shumë se 130,000 
njerëz janë evakuuar nga Afgani-
stani, të cilët kanë ndihmuar forcat 
e NATO-s në vend për dy dekadat 
e fundit. Maqedonia Veriore, shtoi 
Ministria, dhe në këtë rast, me 
pranimin e përkohshëm të një numri 
qytetarësh afganë, ka treguar se 
është një aleat në të cilin Aleanca 
mund të mbështetet. Në vazhdën e 
këtyre takimeve, ministrja Radmilla 
Shekerinska realizoi shumë takime 
me ministrat e vendeve aleate në të 
cilat është konfirmuar angazhimi 
për zhvil l imin e marrëdhënieve 
reciproke bi la terale mbroj tëse. 
Shekerinska në Bruksel, u takua 
edhe me sekretarin e përgjithshëm 
të Shërbimit evropian për veprim të 
jashtëm, Stefano Sanino ku përcolli 
mesazhin se Maqedonia e Veriut 
ka treguar rezultate dhe se është e 
nevojshme që Unioni sa më shpejt të 
jetë e mundur ta hapë rrugën drejt 
anëtarësimit të plotfuqishëm.

Maqedonia e Veriut ka treguar rezultate

Ministrja Radmilla Shekerinska: E nevojshme 
që Unioni të hapë rrugën drejt anëtarësimit 

të plotfuqishëm sa më shpejt të jetë e mundur

Ministrja e Mbrojtjes Radmilla Shekerinska 
bashkë me ministrat e mbrojtjes të vendeve 
aleate merr pjesë në takimet e Këshillit Eu-
roatlantik.

Temat kyçe që u trajtuan në takimet e 
Këshillit Euroatlantik janë ato që ngjallin gjith-
monë interes, dhe ato janë sfidat gjeopolitike të 
Aleancës, bashkëpunimi me BE-në por edhe të 
gjithë partnerët që ndajnë të njëjtat vlera dhe 
nënkuptohet kryesisht – politika e parandalimit 
të NATO-s që nënkupton kohezion më të madh, 
prani më të madhe të NATO-s dhe politikat e 
duhura që ne duhet ti formulojmë në prag të 
samitit të Madridit”, tha ministrja Shekerinska 
para fillimit të takimeve.

Ministrja Shekerinska shtoi se ministrat e mbro-
jtjes do të vazhdojnë të punojnë për dokumentin 
NATO 2030 dhe avancimin e strukturës së NATO-s 

Shekerinska në takimin e Këshillit të Atlantikut të Veriut në Bruksel: 
Fokusi në sfidat gjeopolitike, praninë dhe kohezionin më të madh të Aleancës

“
Ministrja Radmilla 
Shekerinska realizoi shumë 
takime me ministrat e vendeve 
aleate në të cilat është konfir-
muar angazhimi për zhvilli-
min e marrëdhënieve recip-
roke bilaterale mbrojtëse. 
Shekerinska në Bruksel, u 
takua edhe me sekretarin e 
përgjithshëm të Shërbimit 
evropian për veprim të 
jashtëm, Stefano Sanino ku 
përcolli mesazhin se Maqedo-
nia e Veriut ka treguar rezul-
tate dhe se është e nevojshme 
që Unioni sa më shpejt të jetë 
e mundur ta hapë rrugën drejt 
anëtarësimit të plotfuqishëm.

dhe do të hapet diskutim për mësimet që Aleanca 
mund të nxjerrë nga përvoja në Afganistan.

Përpara sesionit të parë të Këshillit të 
Atlantikut të Veriut, Ministrja Shekerinska 
u takua me ministren e Mbrojtjes të Spanjës, 
Margarita Robles, duke riafirmuar angazhimin 
e dy vendeve për bashkëpunim më intensiv të 
mbrojtjes, veçanërisht në fushën e trajnimit dhe 
edukimit, stërvitjeve ushtarake, përbaljes me 
kërcënime hibride dhe dezinformata.

Në margjinat e Këshillit të Atlantikut të 
Veriut, ministrja u takua me ministrin e Mbro-
jtjes së Kroacisë, Mario Banozhiq, ku u diskutua 
për sigurinë dhe stabilitetin e rajonit, si dhe për 
sfidat me të cilat ballafaqohet Ballkani.

Përgatitja e një agresioni
Gadishulli i Ballkanit ka qenë 

g j i thmonë  n jë  ob jek t  l akmie  e 
shfrytëzimi për shtetet e bllokut 
fashist. Kjo shpjegohet nga ekzis-
tenca e burimeve të pasura natyrore 
dhe nga pozita e tij strategjike në 
Evropën Juglindore dhe në Mes-
dhe. Në periudhën e Luftës së Dytë 
Botërore, një interesim të veçantë për 
vendet ballkanike ka treguar fashizmi 
italian, i cili u përpoq që, me çdo 
kusht, të vendoste sundimin e tij në 
këto vende. Politika pushtuese dhe 
grabitqare e fashistëve italianë ndaj 
Ballkanit u forcua shumë sidomos pas 
ardhjes në fuqi të fashizmit në Itali 
në vitin 1922. Megjithëse ekzistonin 
kontradikta midis shteteve të mëdha 
imperialiste, në lidhje me sundimin e 
tyre në gadishullin e Ballkanit, duke 
përfshirë edhe kontradiktat midis 
Gjermanisë dhe Italisë, qeveria fash-
iste italiane, duke shfrytëzuar situatën 
e favorshme, që u krijua për Italinë 
më 1938-1939 pas mbledhjes së Mu-
nikut dhe politikën e mosndërhyrjes 
të qarqeve drejtuese të Anglisë dhe 
Francës, më 7 prill 1939 sulmoi dhe 
pushtoi Shqipërinë. Në këtë mënyrë, 
ajo krijoi një plasdarm me rëndësi 
strategjike në pjesën jugperëndimore 
të gadishullit të Ballkanit. Musolini 
vendosi të realizojë ëndrrat e impe-
rialistëve italianë dhe u përgatit për 
të sulmuar Greqinë dhe Jugosllavinë.

Menjëherë, pas pushtimit të Shq-
ipërisë, Musolini hartoi planet për 
realizimin e qëllimeve të tij gra-
bitqare. Më 16 gusht 1939, urdhëroi 
verbalisht shefin e Shtatmadhorisë 
së Përgjithshme mareshalin e Italisë 
Pietro Badoglion, për të përgatitur një 
plan lufte kundër Greqisë dhe Jugosl-
lavisë. Badoglion thirri me urgjencë 
në Romë komandantin e trupave ital-
iane në Shqipëri, gjeneralin Alfredo 
Guxoni, për të përgatitur projektin 
e këtij plani brenda tri ditëve. Pas 
kësaj u bë një mbledhje, në të cilën 
morën pjesë nënsekretari për çështjet 
e Luftës dhe shefi i Shtatmadhorisë së 
Ushtrisë, gjenerali Alberto Pariani, 
nënsekretar i shtetit për luftën gjen-
erali Ubaldo Soddu, gjeneral Guxoni, 
etj. Në këtë mbledhje u konkretizua 
plani i pushtimit të Greqisë, në të cilin 
ndër të tjera parashikohej: përdorimi i 
6 korparmatave, gjithsej 18 divizione 
dhe reparte të tjera autonome; objekti-
vat që duheshin arritur: Selaniku dhe 

Operacionet në mal 
në Luftën Italo-Greke

prof. asoC. dr. Bernard zotaJ

më vonë Athina, duke përdorur në 
këtë drejtim 4 korparmata, gjithsej 
12 divizione; përdorimi i 1 korpar-
mate me 3 divizione në drejtim të 
Janinës për të siguruar krahët dhe 
rrugët e komunikacionit të grupimit 
kryesor; përdorimi i 1 korparmate me 
3 divizione, për të mbuluar kufirin 
shqiptaro-jugosllav.

Sipas këtij plani, të gjitha trupat 
duhet të ishin në Shqipëri në fillim 
të pranverës së vitit 1940, duke 
llogaritur që për transportimin e një 
divizioni nga Italia në Shqipëri dhe 
transferimin e tij në kufirin grek, 
nevojitej një muaj. Trupat shqiptare, 
të cilat, sipas komandës italiane, 
konsideroheshin jo besnike, duheshin 
të transferoheshin të gjitha në Itali, 
ndërsa në Shqipëri duhej të fillonin 
punimet për ndërtimin dhe rregullimin 
e rrugëve automobilistike. Pushtimi i 
Evropës Perëndimore nga Gjermania 
naziste, nxiti më tej fashistët italianë 
të shpejtojnë planet e tyre në Ballkan. 
Me pushtimin e Shqipërisë dhe për-
gatitjen e saj si një kryeurë me rëndësi 
strategjike për t’i shtyrë veprimet 
luftarake drejt vendeve të tjera të 
Ballkanit, më 28.10.1940 Italia fash-
iste kaloi në agresion kundër Greqisë.

Një pushtim që pritej 
nga ushtria greke
Agresioni italian nuk përbënte 

ndonjë surprizë për Greqinë. Kishte 
kohë që kjo gjë ishte “nuhatur” prej 
tyre. Në fakt për të kuptuar qëllimet e 
qeverisë fashiste nuk ishte e vështirë 
sepse incidentet e provokuar nga ital-
ianët ishin të shumtë. Ndonëse plani 
i sulmit ndaj Greqisë ishte një lajm 
i klasifikuar, pala greke dispononte 
informata të mjaftueshme mbi këtë 
plan. Në datën 23 tetor, pra vetëm tetë 

ditë para fillimit të sulmit, ambasadori 
grek në Romë njoftoi qeverinë e tij se 
nga data 25-28 tetor mund të ndodhte 
sulmi i pritshëm. Para se të vemi tek 
planet operative të ushtrisë greke, së 
pari të skicojmë shkurt gjendjen dhe 
potencialin ushtarak grek në tetor të 
vitit 1940. Në mes të viteve 1930 
qeveria greke përpunoi një projekt 
armatimi dhe modernizimi të ush-
trisë. Kjo fazë modernizimi duhej të 
mbyllej në vitin 1944. Në vitin 1936 
Metaksaja nuk ishte parimisht dakord 
me këtë politikë armatimi, kështu që 
ky projekt nuk u zbatua në mënyrë 
rigoroze. Në të njëjtën kohë qeveria e 
Metaksasë kërkonte të realizonte syni-
met e parealizuara me të gjitha mjetet 
që kishte në dispozicion. Kështu që 
në vitin 1937 u deklarua në mënyrë 
pompoze, që programi i vitit 1935 

ishte realizuar në të gjitha përmasat 
e tij. Sigurisht që ky deklarim ishte 
tepër jo realist, por gjithashtu duhet 
theksuar që ushtria greke arriti brenda 
një kohe të shkurtër të rriste si gatish-
mërinë ashtu edhe forcën luftarake. 

Në vitin 1939 ushtria greke për-
bëhej nga 5 korparmata, në të cilat 
ishin inkuadruar 14 divizione këm-
bësorie dhe një divizion kavalerie. 

Korparmatat ishin të përqendruara 
në zonën e Athinës, Larisës, Sela-
nikut, Kavallës dhe Aleksandropulit. 
Mbrojtja e kufirit greko-shqiptar ishte 
detyrë e Korpusit të II, pra atij të 
Larisës, si edhe e Divizionit 8 të Këm-
bësorisë me vendkomandë në Janinë.

Ndërmjet Shqipërisë dhe në Veri 
të Epirit nuk qëndronte ndonjë bar-
rierë gjeografike, por pranë kufirit 
shqiptar, në Jugperëndim, gjendet 
lumi i Kallamasit. Ky lumë për-
bënte, në periudhën me reshje të 
vitit, një pengesë serioze natyre që 
mund të kalohej vetëm në disa vende 
të pakta. Sidomos bregu i tij i majtë, 
tepër i pjerrët, favorizonte organiz-
imin e një mbrojte të qëndrueshme. 
Ndërtimi i pozicioneve mbrojtëse 
në brigjet e Kallamasit lejonte në 
të njëjtën kohë përqendrimin e më 

tepër trupave në territorin grek 
në kufi me Korçën, ku pritej edhe 
goditja italiane kryesore. Duke u ba-
zuar mbi mendimet e reja operative 
të shtatorit 1939 u planëzua krijimi 
i një vije tjetër mbrojtëse. Ky brez 
apo vijë mbrojtëse, kalonte përgjatë 
bregut të majtë të lumit Kallamas, 
Eleja, maleve Gamila, Smolika, 
Stavros, Psoriarika, Flaciata dhe 

malit Vormba. Kjo vijë u përgatit 
15-20 km larg kufirit shqiptar dhe 
mbështetej në pjerrësitë dhe kur-
rizet e maleve të larta Vermion, 
Smolika, Gamila dhe në rajonin e 
fortifikuar Eleja. Qëndrueshmëria 
e saj përforcohej dhe nga lumenjtë 
Vjosë dhe Kallamas, si dhe nga për-
renjtë e shumtë dhe rrjedhjet malore 
që kalonin përpara pozicioneve të 
fortifikuara.

Populli shqiptar 
dhe Lufta Italo-Greke
Autori italian Bartolini ka shkruar 

se prania e reparteve shqiptare brenda 
njësive tona ishte e diktuar krye-
sisht nga planet politike dhe jo nga 
nevojat ushtarake. Më tej vazhdon, 
gjatë agresionit ndaj Greqisë, shqip-
tarët pa asnjë dëshirë për të luftuar, 
duke e konsideruar këtë luftë, si një 
çështje që nuk lidhej me asnjë interes 
të tyre, por thjesht në interesin e të 
huajve. Lufta italo-greke e viteve 
1940-1941, pati brenda një faktor të 
rëndësishëm, atë shqiptar. E filluar 
dhe e zhvilluar kryesisht në terrenin 
e Shqipërisë juglindore, Shqipëria 
dhe populli shqiptar patën ndikimin 
e vet në përgatitjen, zhvillimin dhe 
rezultatet e kësaj lufte, në të mirë të 
popullit grek. Ushtria greke u ndodh 
në një mjedis miqësor jo vetëm gjatë 
zhvillimit të veprimeve luftarake 
në truallin e saj, por edhe kur ato 
u transferuan në tokën shqiptare. 
Udhëheqja italiane gaboi rëndë në 
vlerësimin e gjendjes në Shqipëri dhe 
veproi për të përdorur shqiptarët për 
interesat e veta grabitqare. Populli 
tregoi pjekuri e maturi, mbështeti 
me të gjitha mënyrat luftën e drejtë 
të popullit grek. Ai i nxori pengesa të 

Pas pushtimit të Shqipërisë, Musolini hartoi planet për 
realizimin e qëllimeve të tij grabitqare. Më 16 gusht 1939, 
urdhëroi verbalisht shefin e Shtatmadhorisë së Përgjith-

shme mareshalin e Italisë Pietro Badoglion, për të 
përgatitur një plan lufte kundër Greqisë dhe Jugosllavisë. 

Badoglion thirri me urgjencë në Romë komandantin e 
trupave italiane në Shqipëri, gjeneralin Alfredo Guxoni, 
për të përgatitur projektin e këtij plani brenda tri ditëve.

mëdha qeverisë fashiste italiane e ush-
trisë së saj pushtuese, duke sabotuar 
e duke shkaktuar dështimin e planit 
fashist të mobilizimit ushtarak e civil 
të shqiptarëve për t’i hedhur në luftë 
kundër popullit grek.

Shprehja më e lartë dhe ndihma 
më e drejtpërdrejtë ndaj veprimtarisë 
së ushtrisë greke ishte dezertimi i 
batalioneve të ushtrisë shqiptare nga 
fronti. Dezertuan tërësisht batalionet 
“Tomorri” dhe “Taraboshi”, duke 
ndikuar në suksesin e mësymjes së 
formacioneve ushtarake greke në sek-
torët përkatës. Dezertimet përfshinë 
edhe efektivat e batalioneve të tjera 
si rrjedhojë e propagandës antifash-
iste që bëhej nëpër fshatra në zonat e 
përqendrimit të formacioneve shqip-
tare. Kjo e detyroi komandën italiane 
që efektivat e këtyre formacioneve 
t’i tërhiqte nga fronti dhe t’i mbyllte 
në kampin e përqendrimit në Shijak. 
Këto dezertime jo vetëm krijuan çr-
regullime në vijat e frontit të ushtrisë 
italiane dhe e dobësuan aftësinë luf-
tarake të saj, por siguruan edhe forcë 
njerëzore luftarake që mbushte çetat 
e armatosura që po krijoheshin dhe 
po e intensifikonin veprimtarinë luf-
tarake. Një grup prej 200 luftëtarësh 
luftonte kundër ushtrisë italiane 
në malin e Trebeshinës, një grup 
tjetër kryente goditje në Tomorricë. 
Numri i konsiderueshëm i ushtarëve 
dezertorë që jetojnë maleve, thuhet 
në një dokument të armikut, krijon 
një gjendje shumë të vështirë. Atyre 
u është dhënë urdhër të kryejnë 
akte sabotazhesh në vijat e komu-
nikacionit kundër ushtrive italiane, 
veçanërisht në afërsi të porteve të 
Durrësit dhe të Shëngjinit.

Mjaft e dobishme ishte edhe 
ndihma që dha popullsia shqiptare 
në prapavijat e ushtrisë greke. Me 
qindra ishin ushtarët grekë që i 
shpëtuan vdekjes nga plagët e nga 
ngricat si rrjedhojë e strehimit dhe 
e përkujdesjes së familjeve shqiptare 
në kushtet e vështira klimaterike 
të dimrit të vitit 1940-1941. Shq-
iptarët dhe pse të varfër ndihmuan 
në furnizimin e ushtrisë greke duke 
lehtësuar pjesërisht vështirësitë e 
logjistikës së saj e cila në mjaft raste 
kishte mbetur mbrapa formacioneve 
luftarake që kishin depërtuar rreth 
100-150 km në territorin shqiptar. 
Një ndihmë efektive dhanë banorët 
duke i  or ientuar komandat  dhe 
repartet ushtarake me terrenin, duke 
shërbyer si udhërrëfyes në kalimin 
e grykave dhe shtigjeve malore etj. 
E gjithë kjo veprimtari dëshmon 
qartë për qëndrimin e vërtetë dhe 
ndihmesën e pamohueshme të pop-
ullit shqiptar ndaj luftës së popullit 
e ushtrisë greke gjatë viteve 1940-
1941 kundër të njëjtit armik.

Udhëheqja polit iko-ushtarake 
fashiste është detyruar të pohojë se 
reagimi i popullit shqiptar i shkaktoi 
vështirësi të mëdha ushtrisë italiane. 
Në një letër që Musolini i dërgonte 
Hitlerit, në dhjetor 1940, shkruante 
se “një nga shkaqet e disfatave të 
ushtrive italiane në frontin grek 
ishte tradhtia pothuajse e përgjith-

shme e forcave shqiptare, të cilat 
ngritën krye kundër trupave tona”. 
Mareshali italian Badoglion në ku-
jtimet e tij pohon se “bandat dhe 
trupat shqiptare që bënin pjesë në di-
vizionet tona na tradhtuan duke bërë 
sabotazh”. Ndërsa gjenerali nazist 
Kurt von Tippelskirch në librin e tij 
“Historia e Luftës së Dytë Botërore” 
shkruan: “...mbas kalimit të frontit 
repartet shqiptare nuk pranuan të 
luftonin. Ato organizuan revolta, 
diversione ose kaluan nga ana e 
grekëve, kështu që italianët mbeturi-
nat e tyre u detyruan t’i hiqnin nga 
fronti dhe t’i çarmatosnin”.

Studimi i kësaj lufte
Lufta Italo-Greke 1940-1941 

është një luftë e cila u krye në ter-
ritor shqiptar. Terreni ku u zhvillua 
lufta ishte tërësisht malor. Njohja 
dhe studimi i kësaj lufte ka vlera 
njohëse dhe formuese në aspektin 
ushtarak ku shfaqen tipare dhe kara-
kteristika të operacioneve luftarake 
në mal. Operacionet luftarake në 
mal janë të hershëm ndaj dhe stu-
diohen prej strategëve, historianëve 
apo mendimtarëve ushtarakë. Në 
aspektin ushtarak shkrimi përmban 
një problematikë të caktuar dhe të 
kohës. Vitet e fundit trajtimi i saj 
është kthyer në një debat të gjerë, 
ku vëmendja duhet përqendruar dhe 
trajtuar vetëm në aspektin ushtarak 
dhe jo politik. Sa për ushtarët grekë 
të rënë në territorin shqiptar, e që 

luftonin kundra Italisë fashiste, 
duhet të kthehen dhe të prehen në 
tokën e tyre në Greqi. Çdo ushtri 
fitimtare, sidomos ushtria greke 
në këtë rast, e që ishte në kufi me 
vendin tonë, ushtarët e vrarë dhe të 
rënët në luftë, sipas ligjit të luftës i 
tërheq dhe i varros me ceremoni në 
tokën e vet. Sot pretendimet greke 
janë politike dhe jo ushtarake.

Duke analizuar tiparet e kësaj 
lufte dhe rëndësinë e saj, vërehet 
se kjo luftë u zhvillua në tokë shq-
iptare, në një terren, i cili është po 
ai që ka qenë në atë kohë dhe nuk 
ka ndryshuar. Njohja e zhvillimit 
të operacioneve luftarake, si dhe 
përfundimet e dala nga kjo luftë, 

përmbajnë vlera që duhet t’i njohë 
çdo ushtarak e civil, pavarësisht 
nga niveli që ai përfaqëson. Nisur 
nga përvoja e historiografisë ushta-
rake botërore, por dhe e vendeve të 
NATO-s, ku çdo betejë apo luftë, 

pavarësisht nga karakteri që ka 
pasur ajo, studiohet me imtësi. Tra-
jtimi i kësaj lufte është me rëndësi 
dhe duhet të preket, nuk duhet lënë 
në harresë. Një çështje me rëndësi 
është dhe pjesëmarrja e forcave 
shqiptare nën flamurin italian në 
këtë luftë.

Mesazhet e kësaj lufte
Eksperienca e Luftës Italo-Greke 

tregon dhe një herë se në luftërat e 
sotme, që në ditën e parë të tyre, 
zhvillohet një luftë jashtëzakonisht 
intensive për marrjen e iniciativës 
strategjike. Përfundimi i luftës va-
ret jo vetëm nga raporti i forcave, 
por dhe nga cilësia e përbërjes së 
ushtrisë. Në fazën e parë të luftës, 

kur akoma nuk kish përfunduar 
mobilizimin, forcat greke, duke 
shfrytëzuar me mjeshtëri terrenin 
e përshtatshëm për mbrojtje, me 
luftime të ashpra, fituan kohën e 
nevojshme, zbuluan grupimin e 

armikut, drejtimin e goditjes krye-
sore dhe prishën planet e komandës 
italiane për të përparuar me tempe 
të shpejtë drejt qendrave me rëndësi 
jetike të Greqisë. Ndërsa në fazën 
e dytë të luftës, pasi përfundoi në 
afat të shkurtër mobilizimi dhe u bë 
përqendrimi i forcave, u kalua me 
sukses në kundërmësymje.

Lufta Italo-Greke tregoi se, për 
kryerjen me sukses të operacionit 
në mal, një rol të rëndësishëm luan 
përdorimi me mjeshtëri i metodave 
krijuese për zhvillimin e luftimeve 
në male në përputhje me situatën 
konkrete, me veçoritë e terrenit 
dhe veprimet e armikut. Para së 
gjithash, duhet të vihet në dukje 
zhdërvjellja, manovrimi, variantet 
e shumta dhe të ndryshme, zgjidhja 
e detyrave luftarake dhe iniciativa. 
Njëkohësisht eksperienca tregon se 
shabllonizmi, veçanërisht për ter-
renin malor, ishte i dëmshëm. Kjo 
luftë tregoi dhe një herë se drejtimi 
i trupave me vendosmëri dhe në 
mënyrë të vazhdueshme luan një rol 
të madh në sigurimin e sukseseve 
në luftim.

Si anëtarë të NATO-s, Greqia 
dhe Italia, në kohën e tanishme, i 
kushtojnë kujdes të madh përgatitjes 
luftarake të ushtrive të tyre. Në 
procesin e përgatitjes luftarake të 
këtyre ushtrive merret parasysh 
në mënyrë të gjithanshme eksperi-
enca e Luftës së Dytë Botërore 
dhe sidomos eksperienca e Luftës 
Italo-Greke. Në mënyrë të veçantë, 
eksperienca e kësaj lufte studiohet 
në ushtrinë greke sidomos gjatë 
stërvitjeve dhe manovrave. Kështu 
në mjaft stërvitje të zhvilluara në 
vite, në stërvitje me trupa dhe në 
stërvit je komando-shtabi Forcat 
e  Armatosura  t ë  Greq i së  kanë 
pasur në konsideratë përfundimet 
e Luftës I talo-Greke. Personal-
itete ushtarake greke mendojnë se 
eksperienca e kësaj lufte ka rëndësi 
dhe për luftën e ardhshme dhe se, 
krahas mënyrave dhe formave të reja 
të luftimit, duhen të përdoren gjerë-
sisht dhe ato forma e mënyra, që u 
përdorën kundër ushtrisë italiane në 
vitet 1940-1941.

Lufta italo-greke e viteve 1940-1941, pati 
brenda një faktor të rëndësishëm, atë 

shqiptar. E filluar dhe e zhvilluar kryesisht në 
terrenin e Shqipërisë juglindore, Shqipëria 

dhe populli shqiptar patën ndikimin e vet në 
përgatitjen, zhvillimin dhe rezultatet e kësaj 

lufte, në të mirë të popullit grek. 

Kontigjenti i ri i pilotëve do të ketë pjesë të flotës 
ajrore edhe helikopterët amerikanë Black Hawk

FLUTURIMI I PARë VETëM I KURSANTëVE Të KURSIT Të PILOTIT


